
IN VIGILIA NATALIS CHRISTI.


 Paulus servus Jesu Christi, ETC. 



1.

 Evangelium Dei in tota Scriptura est, quae habet omne bonum et utilis est ad doctrinam, etc. II Tim. III. 



2.

 Confessio de Christo est, quod sit filius Dei et filius David, hoc est verus Deus, simul verus homo factus ex semine David. Hoc utrumque catholica fides scit scriptum et utrumque confitetur verum. Si Deum tantum dixeris, medicinam negas qua sanatus es. Si hominem tantum dixeris, potentiam negas qua creatus es.



3.

 Scopus apostolicae praedicationis est, obedientia fidei super nomine Jesu. Ut obediendo veritati purificentur animae per Spiritum sanctum cum fraterna charitate, hanc sequitur gratia Dei vita aeterna. 




LECTIO ISAIAE, CAP. LXII:


 Propter Sion non tacebo, 553B ETC. 



1.

 Aviditas adventus Christi, in veteribus, ut qui nostra est justitia et salus, per quem defendimur ab injuria omnium creaturarum, et salvamur tanquam per clementissimum amicum.



2.

 Non tantum optat adfore, sed manifestum Deum in carne exclamat, quod est mysterium pietatis, citra controversiam magnum. II Tim. III.



3.

 Ecclesiae Christi encomia, victoriae et triumphi, ut ultra non vocetur derelicta, ut voluntas Domini in ea, ut complacitum sit Domino in ea, quae cum Ecclesia malignantium titulis δίς διαπασῶν pugnant. 




EVANGELIUM MATTHAEI, CAP. I:


 Christi autem generatio sic erat. 



1.

 Christus filius hominis, quia ex semine Abrahae. Christus filius Dei, quia ex Spiritu sancto.



2.

 Angeli administratorii spiritus sunt, qui in ministerium emittuntur propter eos qui haeredes 553C sunt salutis. Hebr. I. Hic serviunt Mariae et Josepho.



3.

 Summa Evangelii in nomine Jesu, ut angelus explicat, Ieschua enim Hebraeis salutem significat, et hic est salus, vita, et resurrectio nostra, per quem salvati, et liberati sumus. 553C 




IN NOCTE NATALIS.


 Populus gentium qui ambulabat. 



1.

 Christus dives Dominus est in omnes qui se invocant, Judaeos et gentes et hic e tenebris vocavit in admirabilem suam lucem. I Pet. III. 



2.

 Completa Abrahae promissio, ut semen ejus sit sicut arena maris et stellae coeli. Gen. XV.



3.

 Quid sit Christus, cur venerit, et quid per eum habeamus, omnia mire emphatica in hoc catalogo nominum, admirabilis, consiliarius, Deus fortis, etc. 




EVANGELIUM IN NOCTE NATALIS, LUCAE, CAP. II:


 Exiit 553D edictum. 



1.

 Christus Dominus noster (Anno ab initio creationis mundanae ter millesimo nonagentesimo sexagesimo secundo, secundum Hebraeorum veritatem, secundum septuaginta quinquies millesimo ducentesimo primo. 554A 



A diluvio bis millesimo trecentesimo sexto.

Ab Abrahae nativitate bis millesimo XIV.

A Mose et egressu filiorum Israel de Aegypto, 1059.

A Salomone et prima templi aedificatione, 1031.

A reaedificatione sub Dario, quingentesimo decimo nono.

Ab urbis Romanae conditione, 751. Olympiadis centesimae nonagesimae quartae anno tertio.

Quando firmissimam pacem ordinatione Dei Caesar Augustus composuit, nascitur in Bethlehem Judae.



2.

 Summa Evangelii, et praedicationis de Christo per angelum proclamatur, Ne timeatis annuntio gaudium. Natus est vobis servator; emphasis in servatore, et in vobis.



3.

 Angeli adsunt Domino angelorum in conceptione, nativitate, imo in toto circulo vitae Christi, et habet cantus angelorum Evangelium, cum pacem et εὐδοκίαν Dei annuntiat. 554B 




IN DIE NATALIS.


 Multifariam multisque modis. 



1.

 Dei ineffabilis bonitas, qui novissime locutus est nobis in filio, ut per eum qui est in sinu suo nobis annuntiaret omnia. Quomodo igitur effugerimus, si tantam neglexerimus salutem. Heb. II. 



2.

 Testimonia divinitatis plenissima et varia ex Scripturis, Psal. II, XCVI, CIII, XLIV, CI, ut sciamus quod is qui venit annuntiare remissionem peccatorum Deus est, nec dubitemus de Dei voluntate.



3.

 Christus per seipsum purgationem peccatorum fecit et consedit ad dextram majestatis in excelsis, ut sciant fideles, remissa sibi peccata, et regnare, vincere, ac triumphare Christum. Intelligentiam superat magnum illud admirabile et stupendum, Chrysostomo annotante, quod caro nostra sursum sedet et adoratur ab angelis, archangelis, cherubim, 554C et seraphim; excessum patitur Chrysostomus haec cogitans. Ergo maledicta haeresis, quae negat veram Christi humanitatem. 




EVANGELIUM IN DIE NATALIS, JOAN. CAP. I:


 In principio erat Verbum, ETC. 



1.

 Summa de Christo est credere, quod sit verus Deus et homo, qui crearit omnia, qui datus sit hominibus in vitam et lucem, tametsi pauci sunt qui recipiunt, sic Joannes proponit, sic Paulus, et omnis Scriptura.



2.

 Quomodo naturae conjungi potuerint, Deus scit, Christianus ad multa respondere potest, Deus novit, quae est utilissima Chrysostomi regula



3.

 Cum audis verbum caro factum, et habitasse in nobis, expende hoc totum quo veteres sancti se occuparunt. Cur Deus homo factus? Videlicet ut Ecclesia haberet suum caput, Ephe. I, Coll. I. Ut structura templi haberet lapidem angularem, Psal. 554D CXVII. Ut haberet omnis creatura mediatorem, Gal. III. Ut universa militia coeli haberet regem suum, Luc. I, Apoc. XIX. Ut haberet schola Dei doctorem suum, Joel. II. Ut haberet civitas Hierusalem templum suum, Apoc. II. Ut templum coelestis Hierusalem haberet sacerdotem suum, Heb. VII. Ut haberent omnes in templo hostiam suam, ut haberent 555A omnes oves pascuae Dei communem pastorem, Joan. x. Ut haberent omnes filii Dei, et omnis creatura primogenitum fratrem, Rom. VIII. Jam cum carnem audis, cogita extremam humiliationem Christi, in humiliatione remissionem peccati et satisfactionem, adeoque effusissimam charitatem patris, qui nobis filium tradidit. 555A 




IN NATALI SANCTI STEPHANI.


 Stephanus plenus gratia, ETC. 



1.

 Descriptio personae Stephani, vir plenus gratia, et fortitudine, et multis praeclaris, et sanctis dotibus praeditus, typus diaconorum Ecclesiae, similes conditiones episcopi et diaconi, vide in Paulo, unde pudeat nos, qui ex diametro pugnamus.



2.

 Typus impiorum veritatem impugnantium, quod veritate non possunt, sycophantiis et calumniis tentant. Et haec semper fortuna fuit Christianorum, ut gravarentur mendaciis, hinc tot apologetici, Tertulliani, 555B Justini, Quadrati, Miltiadis; hinc calumniae horum temporum, blasphemia in Deum, divorum contemptus, sacramentorum proculcatio, bonorum operum proscriptio.



3.

 Fortior est quem Deus defendit, quam quem mundus persequitur. Mira consolatio oppetentium mortem pro veritate, videntium stantem, et auxiliantem Christum. 




EVANGELIUM MATTHAEI, CAP. XXIII:


 Ecce ego mitto ad vos. 



1.

 Hic habes causam occisionis, omnium prophetarum, fuisse superbiam cordis.



2.

 Quando alieni peccati quis supplicia luat, juxta illud Exodi. XXI, reddes peccatum parentum in filios, in tertiam et quartam generationem.



3.

 Dulcissima similitudo qua se Christus gallinae comparat, nos pullis, per quem solum a milvis, hoc est, diabolis, liberi evadimus, fide in Christum, sicut incredulitate excidimus, et audimus 555C horrendum judicium, cum Judaeis incredulis, Relinquetur vobis domus deserta. Matth. XXIII. 555C 




IN NATALI JOANNIS EVANGELISTAE.


 Benedictus Deus et Pater. 



1.

 Salus nostra ex electione Dei, ut qui gloriatur in Domino glorietur, ut sciant sancti, se non posse excidere.



2.

 Electionem sequitur recta et Deo placens vita, in qua fides per charitatem operatur, nam fideles vocationem et electionem suam firmam faciunt operibus fidei. II Pet. I.



3.

 In Christo dilecto filio Dei, est redemptio per sanguinem ejus, in remissionem peccatorum, ne quis glorietur in operibus. 




EVANGELIUM JOANNIS, CAP. ULT.:


 Dixit Jesus Petro: Sequere me. 



1.

 De voluntate nostra frangenda in Dei voluntatem, saepe enim non voce de coelo, non per prophetam, 555D non per revelationem, vel somnium vel excessum mentis, sed rebus ipsis accidentibus, aut ad aliud quam statueramus vocantibus, cogimur agnoscere Dei voluntatem aliam quam erat nostra, Augustinus epistola 65 ad Paulinum et Therasiam.



2.

 Exemplum respicientium alienam vocationem, et aliena opera, cum intrepide oporteat sequi vocantem Christum: Melior est enim obedientia quam victima.



3.

 Auctoritas Joannis evangelistae et testis dignitas, qui recubuit super pectus Jesu, qui scripsit, cujus testimonium verum est, qui totus huc spectat, ut credamus in nomine unigeniti filii Dei, et ut credentes vitam habeamus per nomen ejus. 555A 




IN NATALI INNOCENTIUM.


 Vidi supra montem Sion. 



1.

 Christus agnus est, qui tollit peccata mundi, 556A Ecclesiam suam, hoc est numerum populi Dei, contra bestiam protegens.



2.

 Ecclesia agno stanti psallit canticum novum, hoc est, laude et imitatione, confessione fidei et recta vita Deum concelebrat.



3.

 Innocentia verorum Christianorum, virgines sunt, casti et pudici, sine macula, et immaculati in via. Psal. CXIX 




EVANGELIUM MATTHAEI, CAP. II:


 Ecce angelus Domini. 



1.

 Ab ipsis vitae initiis, exemplo Christi ad tentationes et insidias praeparemur.



2.

 Sollicitudo Dei pro suis juxta illud: De ventre matris meae recordatus est nominis mei; apparet angelus, jubet ut fugiat in Aegyptum, revocat ex Aegypto in terram Israel.



3.

 Impietatis exemplum in Herode, quod durat in consummationem saeculi usque. Ecclesia persecutionem sustinente. 556B 




IN OCTAVA NATIVITATIS.


 Apparuit gratia. 



1.

 Summam Christianismi clara et mira brevi tate complectitur. Abnegata impietate sobrie et juste et pie vivamus, hoc est, μετανοεῖτε. Marc. I, Matth. III. 



2.

 Praedicatur et commendatur Christus, et quid nostri causa fecerit, dedit semetipsum pro nobis, redemit nos ab omni iniquitate, mortuus est propter peccata nostra, resurrexit propter justificationem nostram.



3.

 Qui hoc credunt sectatores sunt bonorum operum, hic habes radicem cum fructibus, fidem cum operibus, et quod sine gratia nullum sit bonum opus. 




EVANGELIUM LUCAE, CAP. II:


 Postquam consummati sunt dies octo. 



1.

 Christus circumciditur, ut nos spiritualiter 556C circumcideremur, sistitur Domino, ut doceat praesentare nos ipsos Deo, figuras legis custodit, conditor legis.



2.

 Exemplum Christiani hominis in sermone, qui pius ac justus, et in quo Spiritus sanctus erat.



3.

 Cum pace recedit ex hoc mundo, qui intelligit, quod Deus erat in Christo, mundum sibi reconcilians. II Cor. V. 556C 




DOMINICA I POST NATALEM.


 Quanto tempore haeres parvulus est. 



1.

 Tempus legis et gratiae discriminat, lex per Mosen, gratia et veritas per Jesum Christum facta est. Hebr. IX. De sanctimonia mundana, quae non potuit cultorem perfectum reddere, in cibis, potionibus, ablutionibus ac justificationibus carnis, usque ad tempus correctionis imposita.



2.

 Plenitudo temporis, est annus Domini acceptus 556D et dies salutis, cum Deus manifestatur in carne, et Dei filius fit virginis filius.



3.

 Dignitas credentium, filii sunt et haeredes per Deum, non per meritum nec naturam, sed per gratiae Spiritum qui clamat in cordibus nostris, Abba pater. 




EVANGELIUM LUCAE, CAP. II:


 Erat Joseph et Maria mirantes. 



1.

 Christus aliis in resurrectionem, aliis in ruinam. Fides est credere et aedificari. Incredulitas ruina est et casus.



2.

 Consolatorium, ubi non est contradictio, ibi non est verbum Dei. Si Christus positus in ruinam et resurrectionem, ergo et membra Christi, hinc apostoli: Domine, quis credidit auditui nostro. Isa. LIII, Joan. XIII, Rom. X.



3.

 Opera fidei in Anna prophetissa, orare, jejunare, non ergo damnatur, sed primum docetur fides, 557A deinde opera, ut boni faciamus bona opera, Gen. IV, Respexit Deus ad Abel et ad munera ejus. 557A 




IN DIE THEOPHANIAE.


 Surge illuminare Hierusalem. 



1.

 Ecclesia per praedicationem Evangelii in toto mundo congregatur. In hac regnat Christus et sunt bona omnia, jam quidem obscura, sed in dies per Christum futura clariora ut quam plurimi accedant.



2.

 Ubi Ecclesia non est, ibi salus non est, et miserae sunt gentes, ubi verbum Dei ignoratur.



3.

 Qui in Germania Christi fidem amplectitur non potest non amare qui Dei nomen invocant in semotissimis regionibus, Sabea, Panchea, Arabia, apud Damascenos, Armenios, Assyrios, unus enim Deus, una fides, una religio et in Christo unum et consummati in unum sunt electi omnes. 557B 




EVANGELIUM MATTHAEI, CAP. II:


 Cum natus esset Jesus. 



1.

 Specimen vocationis gentium in obedientiam fidei.



2.

 Scriptura Veteris Testamenti clare exprimit tempus adventus Christi, locum nativitatis, modum nascendi, conversandi et moriendi, de loco nativitatis hic habes ex Micheae. V.



3.

 Exemplum impietatis in Herode, et Herodem hodie agunt qui titulo pietatis se quaerunt. Rursus exemplum spei et fidei et sollicitudinis Dei pro suis, hic habes memorabile. 557B 




DOMINICA I POST THEOPHANIAM.


 Obsecro vos. 



1.

 Rationalis cultus, et qui per animam, et spiritum fieri debet, hoc est, vera religio in Christianismo est, ut nos ipsos Deo hostiam viventem, sanctam, 557C acceptam Deo praebeamus.



2.

 Christiani mundo se non conforment, qui totus in malo positus est, relicta voluntate gentium, quae est in lasciviis, concupiscentiis, vinolentiis, comessationibus, compotationibus, totos se dedant in voluntatem Dei.



3.

 Mira et pulcherrima similitudo de societate membrorum in uno corpore inter se1 hac nos in mutuam corporis Christi aedificationem conglutinat, ut nobis inter nos prosimus. 







1. qua et Cicero in Officiis lib. III, utitur




EVANGELIUM LUCAE, CAP. II:


 Cum esset Jesus annorum duodecim. 



1.

 Quae de infantia Christi praeter Scripturas asseruntur a fabulis non absunt, haec fuit libido fermentati saeculi superioris vitiandi omnia, et illustrium titulis abuti, sic ψευδεπιγραφιαι multae acciderunt.



2.

 Appositissimum hic habetur exemplum, chariorem 557D nobis esse debere gloriam Dei et salutem animarum, quam ullum parentum affectum; Deus enim parentibus et rebus omnibus praeferendus est.



3.

 Forma formandae juventutis Christianae, Christus parentibus est subditus, proficit sapientia et aetate, gratia apud Deum et homines ad hanc Lesbiam regulam formemus pueros nostros, matrimonii stipendia, et felices erunt respublicae Christianae habentes talem sementem. 557A 




DOMINICA II POST THEOPHANIAM.


 Habentes donationes secundum gratiam quae data est nobis, ETC. 



1.

 Necessarium praeceptum ut vocationi suae quisque inserviat, spartam suam quisque adornet, et ne sutor ultra crepidam.



2.

 Sed hic similiter videamus, quae vocationes 558A Deo placeant, ne quis sibi placeat, et non proximo in aedificationem.



3.

 Optima hic habetur regula discernendorum spirituum analogia fidei, hinc monachi anabaptistae, et qui revelationes jactant, cum cohorte spirituum erroris ejiciuntur. 




EVANGELIUM JOAN., CAP. XI:


 Nuptiae factae sunt in Cana Galilaeae. 



1.

 Honorabile conjugium inter omnes et cubile impollutum, quod Christus cum castissima sua matre et sanctis discipulis honoravit et sua et suorum praesentia, et vini miraculo liberali et suave olenti.



2.

 Christus nusquam blandus matri, quod ex hoc et aliis Evangelii locis discitur, ut doceat et carnalem cognationem nihil proluisse matri, nisi fide beata fuisset, et parentibus divina non impedientibus parendum esse.



3.

 Christus is est, qui vineas irrigat, qui pluviam per vitis radicem in vinum vertit, et quod in nuptiis 558B repente, hoc in planta singulis annis longiori temporis spatio efficit. Tantum ut agnoscamus opera Dei, et creaturis ejus cum gratiarum actione utamur. 558B 




DOMINICA III POST THEOPHANIAM.


 Nolite esse prudentes. 



1.

 Christianismi radix est paupertas spiritus et modestia animi, quae μεγαφρονεῖν, altum sapere, et superbiam mentis ferre nequit.



2.

 Pax et concordia Christianos omnes sic conglutinet et jungat, ut communi studio alii pro aliis solliciti sint, ut omnibus Judaeis gentibus amicis et inimicis benefiat, laedatur nemo. Hoc erit carbones ignis super capita talium congerere.



3.

 Quod Tertullianus de patientia, hoc Christiani ex hoc loco sciant omnes sibi dictum a Deo. Vindictam mihi et ego vindicabo, patientiam mihi et ego patientiam remunerabo. 558C 




EVANGELIUM MATTHAEI, CAP. VIII:


 Cum descendisset Jesus de monte. 



1.

 Vera fides se totam frangit in voluntatem Dei, ut homo hac praeditus, sanus, insanus, mortuus, vivus, Dei esse velit.



2.

 Potentia divinitatis Christi, et verbo sanat leprosum.



3.

 Christus, Dominum et τέλεον legis se declarat, qui leprosum, quod in lege prohibitum erat tangit, docens animae lepram peccatum magis metuendam. 558C 




DOMINICA IV POST THEOPHANIAM.


 Nemini quidquam debeatis. 



1.

 Joannes cum in Epheso moraretur usque ad ultimam senectutem, et vix inter discipulorum manus ad Ecclesiam deferretur, nec posset multa loqui, nihil aliud per singulas collectas solebat proferre, 558D nisi hoc, filioli, diligite alterutrum, tandem taedio affecti dixerunt magistro, quare semper hoc loqueris? Respondit, quia praeceptum Domini est et si solum fiat sufficit. Hieronymus in Epistolam ad Galatas. Eadem perpulchre hic Paulus ex eodem spiritu loquitur.



2.

 Praecepta Decalogi secundae tabulae hic clara brevitate, in compendium de dilectione, Paulus complectitur, quae finis legis est. I Timoth. I.



3.

 Ama, et fac quodlibet, nec peccabis. 




EVANGELIUM MATTHAEI, CAP. VIII:


 Ascendente Jesu in naviculam. 



1.

 Figura futurarum tentationum Ecclesiae, qua exerciti sunt apostoli, ut qui cum nec claudi nec caeci essent, nec alia aegrotatione laborantes, quibus liberari quamplurimos in dies videbant, ut omnipotentiam ejus aspicerent, cui venti et mare obediunt, et firmam beneficiorum ejus memoriam haberent, 559A in tempestatem hanc inducantur.



2.

 Consolatio est omnibus Christi fidelibus, qui cum suis adsit usque in consummationem saeculi, nec relinquat orphanos, ut in mediis periculis minime desperent.



3.

 Συλλήβδην clamemus universi et singuli, principes, monachi, episcopi, spiritales, profani in hac tempestate Ecclesiae, in his rebus, tam misere afflictis, Domine, salva nos, perimus, nec dubitemus, nos Dominum excitaturos ut misereatur nostri. 559A 




DOMINICA IN SEPTUAGESIMA.


 Nescitis quod ii qui in stadio currunt. 



1.

 Vita Christiana, minime mollis est et delicata, sed laboriosa et sudore plena, sed quam agenotheta Deus remunerare velit, id pulchris similitudinibus, ob oculos ponitur. 559B 



2.

 Certaturi saltu, ut est apud Philostratum in libello de Athletis, abstinebant coitu et aliis deliciis, jam turpe est, si nos pro bravio vitae aeternae segnius nos geramus, quam vulgus hominum pro vili praemio.



3.

 Exemplum, cum Pauli, quod sermone, vita benefactis nobis imitabile proponitur, tum veterum patrum, qui baptismi mysterio et spiritali esca potuque, non titulo tenus, sed reipsa, communicarunt. 




EVANGELIUM MATTHAEI, CAP. XX:


 Simile est regnum coelorum homini patrifamilias. 



1.

 Parabolae rerum notissimarum similitudines sunt, docendi genus simplicissimum, et rudibus maxime appositum, in his, quod singula verba attinet, ne simus anxie curiosi, cum de summa sententiae constare possit.



2.

 Locus de praedestinatione admodum difficilis. Cur non omnes statim conducat, unum hac hora, 559C alium altera vocet: nam ex praedestinatione Dei fluit, ut quis credat vel non credat, a peccato liberetur, vel non, ut sciamus salutem nostram, non in viribus nostris, sed solum in potentia Dei sitam, et hinc spem habemus contra peccatum et Satanam.



3.

 Quia novissimi primi, et primi novissimi, et multi vocati, pauci vero electi, ut meta ponatur temerariis, et sublimibus spiritibus, qui volunt consilia Dei inscrutabilia perscrutari. An sint praedestinati necne, etc. Qui velit esse prudens et fidelis dispensator, servet Pauli ordinem, quem habet in Christianismi compendiaria Epistola ad Romanos, et ante omnia inquirat de Christo in Evangelio: ut homo sua peccata et Christi gratiam agnoscat, cum peccato pugnet, et jam ubi inceperit sub cruce et passione esse, hoc ipsum recte docebit praedestinationem. Hujus enim musti, non omnes utres capaces sunt. 559D 




DOMINICA IN SEXAGESIMA.


 Libenter suffertis insipientes. 



1.

 Gloriatio et triumphus Pauli, dissimilis sanguinariis triumphis quorumdam, qui cum patres esse deberent tyranni sunt, et pro catholicis κακόλυκοι, in laboribus, etc. Haec belli decora manet corona justitiae reposita in illum diem.



2.

 Necessitas Paulo incumbens, ut quod quatuordecim annis celaverat, postmodum prodere cogeretur. Tot erant pericula religioni Christianae a falsis apostolis, a philosophia mundana, a Judaica superstitione. Ut ni Paulus omni quod aiunt pede contra stetisset, et quotidianam curam omnium Ecclesiarum habuisset, gravissime periclitata fuisset doctrina evangelica. Haec ignaviam episcoporum et ministrorum Ecclesiae merito damnant, et calcaria nobis addere debent ut ministerium nostrum ad plenum probatum 560A reddamus.



3.

 Plutarchus scribit de utilitate ab inimicis capienda. Hic sane habemus stimulum carnis, hoc est insectationem malorum hominum, Paulo utilem fuisse. Sic enim et inimici nonnunquam prosunt, docentes nos sobrietatem et modestiam, et hic imbecillitas perficit virtutem et infirmitas absolvit potentiam. 




EVANGELIUM LUCAE, CAP. VIII:


 Cum turba plurima convenirent, et e singulis civitatibus properarent. 



1.

 Similitudo seminantis monet omnes, ut avidis animis accipiant sermonem evangelicum, et quod didicerunt conferant ad usum pietatis. Haec est enim fides electorum et agnitio veritatis in spem vitae aeternae.



2.

 Hinc exclamatione (Qui habet aures audiendi audiat) auditorem exsuscitat, non cessandum a doctrina sana, etiam si non semper fructificet apud omnes, tantum quarta pars seminis, hic fructum perfectum 560B et absolutum profert.



3.

 Optimus interpres sermonis sui Christus, qui hic est seminator. Cor hominis terra sive solum, semen, sermo evangelicus. 560B 




DOMINICA IN QUINQUAGESIMA.


 Si linguis hominum loquar, et angelorum, charitatem autem non habeam, ETC. 



1.

 Charitas necessaria est, dona autem linguarum, prophetiae, miraculorum, non sunt necessaria, in charitate omnes cognoscent quod mei discipuli estis, inquit Christus, Joan. XIII, et citra studia benemerendi de proximo nemo videbit Deum, ideo hoc unum est necessarium et sectandum.



2.

 Charitatis usus latissime patet, hinc perpetuum donum est, ac per omnem Christianorum vitam diffusum et habet pulcherrimas dotes, patiens est, benigna est: charitas non invidet, charitas non est 560C procax, non inflatur, non est fastidiosa, non quaerit quae sua sunt, non irritatur, non cogitat malum, non gaudet de injustitia, sed congaudet veritati, omnia suffert, omnia credit, omnia sperat, omnia sustinet, charitas nunquam excidit.



3.

 Christianismus habet rudimenta, auctus et fastigium, suas aetates, et aetatum accessus, hinc demus operam ut perveniamus omnes in unitatem fidei et agnitionem filii Dei in virum perfectum, in mensuram aetatis plene adultae Christi. 




EVANGELIUM LUCAE, CAP. XVIII:


 Assumpsit Jesus duodecim discipulos. 



1.

 Frequens mentio passionis et resurrectionis Dominicae, hoc est enim Evangelium quod accepimus, in quo stare oportet, per quod salutem consequimur. Christus mortuus est propter delicta nostra, et resurrexit propter justificationem nostram. I Cor. XV. 560D 



2.

 Ruditas apostolorum, qui nihil horum intellexerunt, et verbum istud absconditum ab eis. Hinc opus spiritu doctore et suggestore, Joan. XIV, ut quae obscuritatis causa vel intellectus tarditate commendare memoriae nequiverant, post hac plene intelligerint, magistri orbis futuri.



3.

 Imbecillitati apostolorum medetur caeco visum restituens, tunc aperientur oculi caecorum Esa. XXXV, testimonium erat Messiae. 560B 




DOMINICA INVOCAVIT IN QUADRAGESIMA.


 Hortamur vos ne in vacuum gratiam Dei receperitis, ETC. 



1.

 Tempus gratiae Dei in Christo exhibitae, tempus est acceptum et dies salutis, de quibus concorditer prophetae praedixerunt. Evangelium enim promissum fuit in scripturis sanctis de filio suo. Rom. I. Et vere tempus gratiae et dies salutis, nam ineffabilia 561A bona per Christum contigerunt. Maledictio nostra in illum rejecta, et benedictio ejus tota ab illo in nos manavit.



2.

 Christiana vita mira hic brevitate describitur, ne ullam demus offensionem, ne reprehendatur ministerium nostrum.



3.

 Apostoli veri seductores scilicet, qui docent hominem despicere quod habet, et sperare quod non habet, spectare quae non videntur et aeterna, relinquere quae videntur et temporaria. 




EVANGELIUM MATTHAEI, CAP. IV:


 Ductus est Jesus in desertum a spiritu, ut tentaretur a diabolo. 



1.

 Christus mox a baptismo tentatur a diabolo, ductus a spiritu in desertum, ut sciamus et adversitates opus esse divinae voluntatis et baptismum anchoram tentationum, quare in tentationibus non despondeamus animum, sed viriliter agamus, in fide stemus. I Corin. XV, scientes Christi baptismate nos fortiores factos. 561B 



2.

 Diabolus Proteus est, et Vertumnus, qui variis machinis oppugnat, sed per tolerantiam superandus, et nunquam illi credendum, etiamsi aliquid utile jubeat, aut scripturam adducat, quod facit improbe.



3.

 Angeli applaudunt nobis et ministrant, si tentatorem vincamus. 561B 




DOMINICA REMINISCERE.1 


 Rogamus vos et obsecramus in Domino. 



1.

 Paulus praecepta dat, sed per Dominum nostrum Jesum. Hic enim est filius dilectus, de quo pater coelestis testatur, Ipsum audite.



2.

 Verbum abbreviatum de Dei voluntate, cui qui obtemperare velit, facile de quavis doctrina cognoscet, Joan. VII, Voluntas Dei, sanctificatio 561C vestra.



3.

 Hortatur ab impuritate vitae timore poenae, ultor Dominus de his omnibus, sic I Cor. VI. An nescitis quod injusti regni Dei haereditatem non consequentur? 







1. Hanc vocat Smaragdus Dominicam primam, mense primo.




EVANGELIUM MATTHAEI, CAP. XV:


 Egressus Jesus, secessit in partes Tyri et Sidonis. Et ecce mulier, ETC. 



1.

 Christus minister fuit circumcisionis, pro verite Dei, ad confirmandas promissiones patrum. Caeterum urgentes, per misericordiam glorificent Deum, hic ut praeludat vocationi gentium in obedientiam fidei, contra suum praeceptum, quod ad tempus dederat, in viam gentium vadit, dives Dominus in omnes qui se invocant.



2.

 Quantum efficiat jugis et fervens oratio. Non destitit mulier quamvis repulsa et indigne excepta. Sequitur a tergo, vociferatur lamentabili voce: Miserere mei, Domine, fili David. 561D 



3.

 Patientia et fides feminae alienigenae. 561B 




DOMINICA TRICESIMA, Aut si mavis DOMINICA OCULI.


 Estote imitatores Dei tanquam filii dilecti, et ambuletis in dilectione. 



1.

 Christiani templa sunt Spiritus sancti, qui in eis est, teste Paulo, I Corinth. VI, An nescitis, inquit, quod corpora vestra membra sunt Christi? Et statim subjungit: An nescitis, quod corpus vestrum templum est habitantis in vobis Spiritus sancti, quem habetis a Deo, et non estis ipsi vestri juris? Nam empti estis pretio. Glorificate jam Deum in corpore vestro. Et II Corinth. VI, idem dicit: Quid convenit templo Dei, cum simulacris! Nam vos templum estis Dei viventis, quemadmodum dixit Deus: Inhabitabo in illis, et inambulabo, et ero illorum Deus, et ipsi 562A erunt mihi populus. etc. Sunt etiam adoptione filii Dei, ut Eph. I de Christianis loquitur Paulus: Praedestinavit, inquit, nos in adoptionem filiorum. Rom. VIII, Non accepistis spiritum servitutis iterum ad timorem, sed accepistis spiritum adoptionis, per quem clamamus Abba pater. Igitur et sancti sunt, sicut Deus sanctus est.



2.

 Dei et Christi immensa charitas erga nos, ut et gratis condonarit peccatum, et filium suum dederit hostiam pro peccatis nostris.



3.

 Sic amantem redamemus, ab omni turpitudinis et vitiorum genere abhorrentes, qui secus faciunt et sunt inobedientes, hos manet ultio Dei. 




EVANGELIUM LUCAE, CAP. XI:


 Erat Jesus ejiciens daemonium, et illud erat mutum, cumque ejecisset, ETC. 



1.

 Miracula Christi benefacta sunt, calamitosum hominem liberat a daemonio, quod κοφόν erat, hoc est surdum et mutum, sic a signis et doctrina, inducit ad cognoscendam suam omnipotentiam. 562B 



2.

 Quia in malitia perseverabant Judaei, respondet illis, non quidem per Scripturam quam negabant, sed ab iis quae communiter fieri solent, simul clementer respondet, docens nos, ut mites simus erga inimicos nobis maledicentes.



3.

 Bellum perpetuum Christo cum Satana, et quod beati factores non auditores verbi. 562B 




FERIA VI POST DOMINICAM OCULI


 Jesus autem fatigatus ex itinere. 



1.

 Jesus ex itinere fatigatus, ut fatigationem nobis benedicat, sicut infra lacrymatur, ut lacrymas benedicat. Et per totum Evangelium imbecillis describitur, ut sciamus nos habere pontificem qui possit compati infirmitatibus nostris.



2.

 Aqua quam dat Christus, Spiritus sanctus est, in eo clamamus, Abba pater, per hunc evadimus veri adoratores, qui spiritu et veritate adoremus. 562C 



3.

 Quia et gentibus promissa salus, docet Christus similitudine messis, satorum et messorum, instare tempus praedicandi Evangelii in toto orbe. 562C 




SABBATO POST DOMINICAM OCULI.


 Perrexit Jesus in montem Oliveti. 



1.

 In Scriptura decem et octo personae numerantur, quae ob diversa facinora lapidari jubentur. Habuerunt Hebraei 4 genera interfectionis: Strangulatio, percussio cum gladio, levissima erant. Lapidatio, combustio gravissima, adulteram lapidari volunt.



2.

 Bis scribit Dominus in terram, ut doceat in semetipsos descendere miseros, et puniri quidem debere peccatricem, sed non a peccatoribus, impleri legem, sed non a praevaricatoribus.



3.

 Sic respondet Christus, ut nec palam absolvat nec condemnet, sed quare venerat, nimirum ne amplius 562D pergat peccare. 562D 




DOMINICA IN VICESIMA, Hoc est DOMINICA LAETARE.


 Scriptum est quia Abraham. 



1.

 Discrimen Veteris et Novi Testamenti, et utriusque populi, quorum unus servituti legis obnoxius, alteri per fidem ab onere legis liber.



2.

 Prophetica testimonia, de gentium multitudine ad Evangelium Christi undique convolatura.



3.

 Inimicitiae adhaerentium carnali legi adversus eos qui spiritualem Evangelii legem amplectuntur, et eam libertatem quae est per Christum. 




EVANGELIUM JOANNIS, CAP. VI:


 Abiit Jesus trans mare Galilaeae. 



1.

 Hic duo miracula, vel miraculum in miraculo. 563A Quia quinque millia hominum paucis panibus saturat, et quod Domini providentia superfuerunt non minus quam duodecim cophini. Argumenta ineffabilis potentiae Dei.



2.

 Observa cum Christus paralyticum sanat, mortuos suscitat, maris tempestates sedat, non agit gratias, sed ante cibum agit gratias, ut doceat quoties edimus vel bibimus, ut cum gratiarum actione fiat.



3.

 Deliciis dediti perpendant abstinentiam veterum, quorum mensa hordeaceos et viles panes, et obsonia parvo constantia, paucos pisciculos habent. 563A 




FERIA II POST DOMINICAM LAETARE.


 Prope erat Pascha Judaeorum 



1.

 Bis ejecit ementes et vendentes, semel in operum suorum initio, de quo Joannes, secundo, passionis tempore appropinquante, ubi et vehementiori 563B castigatione usus, speluncam latronum vocat, de quo Matth. XX. 



2.

 Hoc facto Christus ostendere voluit avaritiam capitalem pestem Ecclesiae suae futuram, nec sincerum ac sanctum esse posse quidquam, ubi regnat pecuniae studium.



3.

 Zelus Christi, quod pro domo Dei, quo adactus in medium vulgi et sacerdotum furorem se conjecit. Vide Augustinum, ut quilibet Christianus in membris Christi, zelo domus Dei comedatur. 563B 




FERIA IV POST DOMINICAM LAETARE.


 Praeteriens Jesus vidit hominem caecum a nativitate. 



1.

 Ut Joannes evangelista declaret quam caeci Judaei fuerint, et quod animus invidus omnia transversum agit, hoc miraculum tam diligenter et fuse describit. 563C 



2.

 Parrysia caeci, Christum apud vulgus, sacerdotes furentes et insanos confitentis, nos docens ut nemini parcamus qui adversus Christum loquitur.



3.

 Qui pio affectu quaerunt Christum, his se aperit, aliis se celat. Exemplum hic in caeco et Pharisaeis alibi in Magis et Herode, et passim in turbis et Pharisaeis, cujus rei etiam figura fuit in Saule, Davide, et Jonatha. 563C 




FERIA VI POST DOMINICAM LAETARE.


 Erat quidam languens Lazarus. 



1.

 Inter miracula quibus Christus divinitatem suam confirmat, hoc praecipuum est, quo docet se Dominum vitae, mortis et infirmitatum.



2.

 Ut divinitatem, ita et humanitatem perpulchre probat, quia infremuit spiritu turbavit seipsum et lacrymatur.



3.

 Consolatorius sermo omnibus mortem horrentibus, 563D quod Christus hic dicit: Ego sum resurrectio et vita; qui credit in me, etiam si mortuus fuerit, vivet; hic scito, quod Augustinus habet: Animae tuae animam fidem esse. 563A 




DOMINICA V IN QUADRAGESIMA, Quae est DOMINICA JUDICA.


 Christus assistens pontifex, ETC. 



1.

 Christus solus verus et aeternus sacerdos secundum ordinem Melchisedech, semper paratus ad suum officium et ad interpellandum Patrem pro nobis.



2.

 Christus sola et unica oblatio pro peccatis nostris, qui per sanguinem suum aeternam redemptionem (pro iis qui crediderunt, credunt et credent) invenit. 564A 



3.

 Anathema sit qui aliud statuerit, qui unum multiplicarit, qui Christum non vult Salvatorem agnoscere, et mediatorem Novi Testamenti, sapientiam a Deo, justitiam, sanctificationem et redemptionem factum. I Cor. I. 




EVANGELIUM JOANNIS, CAP. VIII:


 Quis ex vobis arguet me de peccato? 



1.

 Discrimen electorum et reproborum, Dei et filiorum diaboli. Alteri audiunt verbum Dei, alteri non audiunt.



2.

 Convicia Judaeorum in Christum, vocantium Samaritanum et daemoniacum. Alterum repellit, se modeste defendit, Judaeos dure increpat.



3.

 Ab Abraham ad Christum 2025 anni, nam natus est anno 41 Augusti. Et sub Tiberii anno 14 passus. Jam Christus Deus declaratur his verbis cum dicit: Antequam Abraham esset, ego sum. 564A 




DOMINICA IN PALMIS.


 Hoc sentite 564B in vobis. 



1.

 Christus Jesus nobis datus est in donum et exemplum, donum qui factus fuit nobis sapientia a Deo, justitia, sanctificatio et redemptio. I Cor. I. Exemplum, ut a se discamus esse mites et humiles corde, Matth. XI. 



2.

 Ineffabile consilium Dei. Quia oportuit pati Christum et ita intrare in gloriam suam, et dari illi nomen, quod est super omne nomen, haec est stultitia praedicationis per quam salvos facit credentes. I Cor. I.



3.

 Christianus qui veram et aeternam gloriam quaerit hac via, qua Christus ingressus est, non alia, contendat ingredi. Si commorimur, convivemus; si compatimur, conregnabimus. II Tim. III. 




INCIPIT PASSIO DOMINI NOSTRI JESU, SECUNDUM MATTHAEUM, MARCUM, LUCAM, JOANNEM.


564C



1.

 Fundamentum passionis Dominicae sunt articuli fidei, et illud Joan. III. Sic Deus dilexit mundum ut filium suum unigenitum daret ut omnis qui credit in eum, non pereat, sed habeat vitam aeternam.



2.

 Veteres circa passionem Domini soliti fuerunt tria serio apud sese perpendere. Primum opus, ut evangelistae describunt magna concordia. Secundum modum operis, habentem pertinacissimam patientiam, atque adeo omnium virtutum chorum. Tertium passionis Christi causam, ut quisque cogitaret apud se, Tu, tu es causa, quasi pro se solo sit passus Christus. Igitur quidquid legeris, quidquid audieris, cogita, quasi Christus dicat: Haec feci tui causa; sequere vestigia mea, humilia te, patiens sis, tolle crucem tuam et sequere me. Non est servus major domino suo.



3.

 Mire consolatorium Christiano homini, qui cum Augustino et veteribus dicere potest. Tota spes mea in morte Domini mei: mors ejus meritum 564D meum et refugium meum, salus vita et resurrectio mea, meritum meum miseratio Domini. Non sum meriti inops, quandiu ille miserationum Dominus non defuerit. Etsi misericordiae Domini multae, multus ego sum in meritis, quanto ille potentior est ad salvandum, tanto ego sum securior. 




SUMMARIUM SERMONIS DOMINI, A CAPITE XIII [JOANNIS] USQUE AD CAP. XVIII.




 Cap. XIII.


1.

 Charitas causa fuit mortis Christi, in finem dilexit suos, et nihil omisit, quod amantem deceret, sic amati redamemus Christum et ejus causa proximum ad salutem animarum finem fidei nostrae.



2.

 Pater omnia dedit Christo in manum, peccatum, mortem, suos hostes, proditorem ipsum, quem perdere poterat ut ficum, aut scindere ut petram, sed voluntarie sustinet passionem et mortem Christus. 565A 



3.

 Evangelista locuturus de tanta Christi humilitate prius celsitudinem commendare voluit quod a Deo exisset, et ad Deum iret.



4.

 Contemplare Christum in hac forma humilitatis, suis discipulis lavantem pedes, et antidotum erit contra pestem ambitionis, quem enim non pudeat cervicem erigere, qui haec videat? Hinc dicit, Exemplum dedi vobis, nec satis est scire ista, sed beati sunt qui fecerint ea.



5.

 Consolatio pro discipulis, Qui recipit quemcunque misero me recipit. Qui autem me recipit, recipit eum, qui me misit.



6.

 Turbatur in Christo nostra infirmitas, qui mortuus pro nobis, turbatur pro nobis. Pereant argumenta philosophorum, qui negant in sapientem cadere perturbationes animorum, stultam facit Deus sapientiam mundi hujus, turbatur, angitur Christus, ut omnia haec nobis benedicat et condulcet.



7.

 Jusjurandum illud ingens Salem et mensam ne transgrediaris solvit Judas, qui unus e numero duodecim 565B prodidit Christum.



8.

 Judicium Dei, quo Deus excaecat induratos, post offulam ingreditur in eum Satanas, Psal. LXVIII, effunde super eos iram tuam.



9.

 Passionem suam glorificationem vocat, ut sciamus salutares esse formas crucis, ut si Christianus aliquis affligitur ne pudefiat, imo glorificet Deum in parte hac. I Pet. III.



10.

 Praeceptum Christi novum de charitate qua vult cognosci suos. Fides facit discipulos, charitas testatur qui sint.



11.

 Ex viribus nostris crucem tolerare nequimus, ex Petri praesumptione apparet, hinc virtute ex alto indui oportet, qui debent fieri confessores et martyres.




 Cap. XIV.


1.

 Christus abiturus a suis, multis argumentis eos consolatur.



2.

 Abit paraturus locum et assumpturus eos ad 565C seipsum. In domo patris sui mansiones esse multas.



3.

 Ipse est via veritas et vita.



4.

 Si quaeritur quid ante adventum Christi egerint tot saeculorum homines, cum Christus sit via, veritas et vita, responsio, Salus religionis nulli defuit, qui dignus fuit; cui defuit, dignus non fuit.



5.

 Qui ubi ad patrem ierit, discipuli sui sint majora factura miracula quam ipse.



6.

 Promissione consolatur: Si quid petierint suo nomine, ipse facturus sit.



7.

 Quod alium paracletum spiritum veritatis dare velit, ut in aeternum cum eis maneat.



8.

 Horrendum judicium de mundo, qui spiritum veritatis non possit accipere.



9.

 Non velit orphanos relinquere, qui pater est orphanorum et judex viduarum.



10.

 Duplicem resurrectionem eleganter et breviter pollicetur, et suam mox futuram et nostram in saeculi fine venturam. Cum dicit: Quia ego vivo, et vos 565D vivetis.



11.

 Frequens dilectionis repetitio, qua tristitiam excutit, quasi dicat, sic non oportet contristari de morte mea, ut et vos oporteat crucifigi, si vere me diligitis.



12.

 Judae Lebbaeo interroganti, non aperte respondet, ut ad spiritualem Domini copiam se praeparent, velit enim se non exhibere mundo, ut pote Christum non diligenti, sed ad suos venire. Deus Trinitas, Pater, Filius et Spiritus sanctus.



13.

 Recessus Christi, causa multorum et magnorum bonorum.



14.

 Duae operationes Spiritus sancti, ut doceat et commonefaciat, doceat omnia, suggerat omnia.



15.

 Promissio et consolatio, Pacem relinquo vobis, pacem do vobis.



16.

 Mundi pax non vera, fugit crucem. Pacis quam Christus dat approbatio crux est, gloriamur enim in afflictionibus. Rom. V. 566A 



17.

 Diabolus hujus mundi princeps dicitur, et rector tenebrarum harum, hoc est impiorum hominum, non quod coelo aut terrae imperet.



18.

 Satan in Christo nihil habet, qui Deus venit ἀναμάρτητος, et ejus carnem non de peccati propagine virgo peperit.




 Cap. XV.


1.

 Consolamur per parabolam vitis et palmitum.



2.

 Verbo Christi mundamur, et obediendo veritati per Spiritum sanctum, cum charitate fraterna.



3.

 Sine operibus, nemo potest esse in Christo.



4.

 Magna consolatio, Si manseritis in me et verba mea in vobis manserint, quodcunque volueritis petetis et fiet vobis.



5.

 Summa consolatio, fidere quod diligat nos pater, cum dicit animae nostrae, Salus tua ego sum, ut Psalmi pleni sunt.



6.

 Dei dilectio tanquam catena quaedam nostrae 566B dilectioni connexa est, idcirco nunc duo nunc unum mandatum dicit, nemo enim primum sine altero assequi posset. Nunc dicit: In hoc leges et prophetae pendent. Nunc, Quaecunque vultis, ut faciant vobis homines, etc.



7.

 Argumentum maximi amoris, quod arcana patris cum eis communicarit. Omnia audivi a Patre, quod secundum spem futurorum Augustinus intelligit.



8.

 Consolatur adversus externas persecutiones, ut credant bona Dei voluntate eas fieri.



9.

 Nulla Judaeis erit excusatio, ob doctrinam et opera Christi. Oderunt Christum gratis. Malitia et stultitia, eorum incredulitatis causa fuit.



10.

 Locus pro auctoritate apostolorum, induti virtute ex alto testes fuerunt resurrectionis, et ab initio cum Christo, ut quae audierant et viderant, testari poterant.




 Cap. XVI.


1.

 Fortuna Evangelii et hoc profitentium, ut sint 566Corbi peripsema.



2.

 Sermone Christi armemur contra scandalum crucis.



3.

 In tentationibus cogita quod pateris a malis et propter Christum et virtutem.



4.

 Christum ire ad Patrem est auspicari regnum suum, et magnum est scire Christum regnare, imperare, triumphare, vincere.



5.

 Spiritus veritatis arguit mundum, de peccato, justitia et judicio. Ergo Evangelii praedicatio ad omnes pertinet (omnes enim peccaverunt et destituti sunt justitia Dei) et putri carni sal esse debet.



6.

 Spiritus ducet in omnem veritatem, igitur nulla nova doctrina exspectanda est.



7.

 Exemplum ignorantiae et incredulitatis apostolorum multa non intelligentium nec credentium. Simile exemplum sollicitudinis Christi pro suis, qui quales quales fert. Hinc debemus et nos qui potentes 566D sumus infirmitates impotentium portare nec placere nobis sed proximo in aedificationem. Rom. XV.



8.

 Christiana professio minime delicata est ad tempus, sed moeror in gaudium vertitur, et momentanea levitas afflictionum aeternum gloriae pondus parit. Parabola partus prophetae usi in calamitatibus.



9.

 Non indigemus advocato praeter Christum, imo Christus aequat sibi fratres et cohaeredes, Non dico vobis quod ego rogaturus sim Patrem, ipse Pater amat vos.



10.

 Ingens consolatio, Confidite ego vici mundum, quod dicit is qui veritas est, neque enim fieri potest ut mundus dicat, Ego vici Christum.




 Cap. XVII.


1.

 In tentationibus ad Deum confugiamus et exemplo Christi magistri qui re et verbis docet, tentati, in orationibus simus attenti. 567A 



2.

 Christo data potestas omnis carnis, ut non solum Judaeorum sed et gentium Deus sit, dives in omnes qui se invocant.



3.

 Vita aeterna est credere quod Deus nostri misertus sit propter Christum, qui mediator est Dei et hominum



4.

 Christi gloria apud Patrem priusquam mundus esset, ergo Deus est.



5.

 Consolatio, ut Christus pro se orat, ita et Patrem pro omnibus orat qui credituri erant ad finem mundi, infra Non pro eis tantum rogo, sed et pro iis cui credituri sunt per sermonem eorum in me.



6.

 Horrendum judicium Christi, de mundo: Non pro mundo oro, sed pro electis.



7.

 Securitas electorum Dei, quos Christus custodit ut nemo ex eis pereat.



8.

 Mundus odio habet credentes, ut Christum ipsum caput credentium.



9.

 In mundo pressuram habent sancti, sed in tentationibus gratia Christi non succumbunt. 567B 



10.

 Christianismus, Ecclesia, credituri unum sint et consummati in unum, contra opinionum dissensiones. 567B 




SABBATO PASCHAE.


 Si consurrexistis cum Christo. 



1.

 Resurrectio Christi admonet nos ut superna quaeramus, ubi Christus est ad dexteram Dei sedens, non dicit ubi sol, luna, angeli sed, ubi Christus.



2.

 Mundi elementa sunt avaritia et luxuria, scortatio, immunditia, mollities et similia vitia.



3.

 Quorum vita Christus est, horum membra terrestria mortificata esse debent. Nunc filii Dei sumus sed nondum apparuit quod futuri sumus. 




EVANGELIUM MATTHAEI, CAP. XXVII:


 Vespere autem sabbati. 



1.

 Articulus resurrectionis fidei nostrae basis est. 567C Hinc Evangelistae circa hanc sunt tam diligentes.



2.

 Constantia mulierum Christo usque ad pericula ministrantium.



3.

 Sexus qui maxime fuit condemnatus, primus bonorum contemplatione perfruitur. 567C 




DOMINICA SANCTA PASCHAE.


 Expurgate vetus fermentum. 



1.

 Christianismus est, ut in novitate vitae ambulemus a peccati fermento prorsus immunes, nam per baptismum azymi evadimus.



2.

 Judaei Pascha in umbra, nos in veritate et luce celebramus. Ovem illi immolabant. Agnus noster Christus est, sanguine postes signabantur, sanguine Christi frontes nostri signantur.



3.

 In dies pascha celebrant ii, qui pure vivunt, non fermento veteris malitiae et nequitiae, sed cibis ac panibus 567D nullo fermento fermentatis, hoc est moribus innoxiis, simplicibus, sinceris. 




EVANGELIUM MARCI, CAP. ULT.:


 Maria Magdalene et Maria Jacobi. 



1.

 Vox vere Evangelica imo angelica, nolite timere, nam quia Christus resurrexit a mortuis hinc spem vivam habemus et fugit omnis metus. Mors enim non est mors. et Christus per gratiam Dei pro omni gustavit mortem. Hebr. II. 



2.

 Mulierum fortitudo, pius erga Christum amor, liberalitas in pecuniis, animus vel mortis pericula contemnens.



3.

 Imitemur has mulieres ut nec deseramus in tentationibus Dominum. Nihil minus habes his mulieribus, Quidquid uni ex his minimis fecistis mihi fecistis. Matth. XXV.



4.

 Testis resurrectionis in fulgore et candore apparet, quia Deus terribilis et blandus. 568A 




FERIA II PASCHAE.


 Stans Petrus in medio dixit, ETC. 



1.

 Quis sit Christus, cur et quomodo venerit et quid contulerit, videlicet, verus Deus et homo, per quem pacem habemus.



2.

 Joannes Baptista primus et maximus Evangelii Christi praeco.



3.

 Omnipotens Dominus Jesus judex vivorum et mortuorum, cui omnes prophetae testimonium perhibent, omnes accipere remissionem peccatorum per nomen ejus, qui credunt in eum, haec est fides nostra. 




EVANGELIUM LUCAE, CAP. ULT.:


 Exeuntes duo discipuli. 



1.

 Loquentibus de se duobus discipulis Cleopha et Ammaonte, teste Ambrosio, apparet Christus, juxta illud, bi Uduo vel tres congregati, ibi in medio eorum 568B sum, et aperit mentes, qui est clavis David, ut intelligerent scripturas.



2.

 Oportet non tantum particulariter, sed etiam universaliter prophetis et scripturis credere, quae sunt de Christo; oportuit enim pati Christum et resurgere a mortuis tertia die, et praedicari sub nomine ejus poenitentiam et remissionem peccatorum.



3.

 Mos peculiaris Christo ante cibum agere gratias patri, deinde fractum panem suis partiri. Theophilactus fractionem panis de Domini carne intelligit, et dicit, Magnam vim habet Domini caro, aperiuntur oculi sumentibus hanc. 568B 




FERIA III PASCHAE.


 Surgens Paulus et manu, ETC. 



1.

 Salus per Christum defertur omnibus, sed primum illis confertur ad quos proditae sunt prophetiae, et ex quorum genere prodiit Christus. 568C 



2.

 Jesum, quem volente Deo hominum malitia neci dedit, Dei potentia juxta prophetarum oracula suscitavit a mortuis tertia die.



3.

 Hujus resurrectionis verissima sunt testimonia edita. Visus, auditus, contrectatus est per dies quadraginta suis loquens de regno Dei. 




EVANGELIUM LUCAE, CAP. XXV:


 Stetit Jesus in medio discipulorum. 



1.

 Christus ante et post passionem suam pacem precatur, pax enim, concordia et charitas Christianorum notae sunt. Non contentus semel dixisse, sed repetit, Pax vobis. Hinc pudeat hodie populum Christianum, bellorum, dissidiorum, litium.



2.

 Confirmatio verae resurrectionis et veri corporis, quia cum discipulis epulatur de pisce, asso et favo apiario.



3.

 Christus, qui τέλεον est legis et prophetarum, mentem apostolis aperit, ut intelligerent Scripturas. 568D 




FERIA IV PASCHAE.


 Aperiens Petrus os suum, ETC. 



1.

 Trinitatis mysterium in verbis Petri, Deus Abraham, Deus Isaac, Deus Jacob, Deus patrum nostrorum, prudenter personas distinxit et naturam univit.



2.

 Christus victima pro peccatis mundi, per Judaeos non sine eorum culpa immolata est, sed quae remittitur per poenitentiam.



3.

 Praedicanda ergo est Judaeis et gentibus poenitentia, conversio et peccatorum remissio. Ezech. XVIII: Nolo mortem, etc. 




EVANGELIUM JOANNIS, CAP. ULT.:


 Manifestavit se Jesus iterum. 



1.

 Apostoli post resurrectionem ad artem redierunt piscatoriam, sic laborantibus Dominus apparet 569A et more horum loquitur, ac si empturus esset ab eis.



2.

 Verbi natura et piscatio hominum hic ostenditur, nihil capitur nisi Christi verbo.



3.

 Inopia apostolorum, facile tolerare pauperiem, de justis laboribus vivere. Contra otium. 569A 




FERIA V PASCHAE.


 Angelus Domini locutus est ad Philippum. 



1.

 Philippus ex loco Isa. LIII summam Evangelicae doctrinae Aethiopi exponit, nimirum Christum esse Filium Dei, per quem Deus decreverat, ac per prophetas suos promiserat, se salutem daturum omnibus illi credentibus, hunc esse verum Deum et hominem, justitiam, hostiam, et satisfactionem unicam.



2.

 Aethiops professus fidem et consantiens in Jesum Christum a Philippo baptizatur.



3.

 Tametsi fides in Christum salvos faciet, tamen 569B non oportet institutionem baptismi contemnere. 




EVANGELIUM JOANNIS, CAP. XX:


 Maria stabat ad monumentum. 



1.

 Christus vili et communi specie, hoc est, hortulani, apparet Mariae ad monumentum flenti.



2.

 Maria figurat Ecclesiam de gentibus, quae in Christum non credidit, nisi cum ascendisset ad patrem.



3.

 Mira consolatio (quia ascendere carnis est) Dominum dicere, Dic fratribus meis: ascendo ad Deum meum et Deum vestrum, patrem meum et patrem vestrum. Magnum enim est admirabile et stupendum, quod caro nostra sursum sedet et adoratur. 569B 




FERIA VI POST PASCHA.


 Christus semel pro peccatis nostris. 



1.

 Christus mortuus est justus pro injustis et impiis, 569C hinc commendat charitatem suam erga nos Deus, quod cum adhuc peccatores essemus Christus pro nobis mortuus est, Rom. V. Igitur amemus et grati simus.



2.

 Mortis Christi in Christianis fructus, mortificatio carnis, vivificatio spiritus; quare neglecta gentium voluntate, in Dei voluntate vivendum nobis est.



3.

 Christus post ascensionem spiritibus, qui in carcere sunt et inobedientes praedicat, externe per apostolos et apostolicos viros, interne suo afflatu, ne filium Dei conculcent, sanguinem testamenti profanum habeant, et spiritum gratiae contemnant. 




EVANGELIUM MATTHAEI, CAP. ULT.:


 Undecim discipuli bierunt. 



1.

 Summa consolatio credentium, scire Christo datam omnem potestatem in coelis et terra.



2.

 Compendium doctrinae pietatis et sacramenti baptismi, ut doceant quae ipse praecepit et baptizent 569D in nomine Patris, Filii et Spiritus sancti, ut agnoscatur Pater coelestis, conditor, moderator, et instaurator omnium rerum, Filius redemptor generis humani, et sanctus Spiritus doctor justitiae omnis veritatis, patronus et consolator omnium Deo per Christum fidentium.



3.

 Christus qui habet potestatem omnis carnis, qui vicit mundum, qui salus est, vita et resurrectio nostra, praesentia majestatis, vobiscum est usque in consummationem saeculi. 569D 




SABBATO IN OCTAVA PASCHAE.


 Deponentes omnem malitiam. 



1.

 Renati per baptismum, sint quasi recens editi infantes, immunes ab omni malitia, nam Christianismus est vera renascentia.



2.

 Christianorum dignitas, ut sint domus spiritalis, 570A sacerdotium sanctum, regale, populus qui in lucrum accessit.



3.

 Grati simus benigno Domino, et lapidi vivo Christo, virtutesque praedicemus illius qui e tenebris nos vocavit in admirabilem suam lucem. 




EVANGELIUM JOANNIS, CAP. XX:


 Una sabbati Maria Magdalenae. 



1.

 Studium hujus mulieris, tanta assiduitate Christum quaerentis.



2.

 Cum audis Christum nudum surrexisse, relictis linteaminibus, cessa ab insana funerum pompa.



3.

 Diligentia evangelistae in asseveranda resurrectionis veritate. 570A 




DOMINICA IN OCTAVA PASCHAE.


 Omne quod natum est ex Deo. 



1.

 Mundus habet paupertatem, exsilium, infamiam, carceres, flagra, mortem, haec omnia vincit fides 570B quae credit quod Jesus est Filius Dei.



2.

 Christus tribus indiciis testatus fuit se esse servatorem orbis, aqua, sanguine, spiritu.



3.

 Ineffabilis est Patris philanthropia tam multifariam testantis de filio suo nostro redemptore. 




EVANGELIUM JOAN., CAP. ULT:


 Cum sero esset die illa. 



1.

 Prima vox Christi post resurrectionem est, Pax, ut sciamus Christi et Evangelii praedicationem pacis esse, quae exhilaret conscientiam.



2.

 Evangelium complectitur absolvere et ligare: absolvit cum remittit peccata, ligat cum judicat omnes impios, qui contemnunt verbum Dei.



3.

 Dubitatio Thomae (quia electis omnia in bonum) profuit, hinc enim plenius et divinitatem et humanitatem Christi confitetur, dicens: Dominus meus, et Deus meus. 570B 




DOMINICA POST OCTAVAS PASCHAE.


 Christus passus est pro nobis. 570C 



1.

 Qui gaudet, quia mortuus est pro se Christus, ille attendat ei quod sequitur: Relinquens nobis exemplum, ut sequamini vestigia ejus.



2.

 Doctrina pro tota Ecclesia, quid pro illius liberatione auctor Ecclesiae Christus pertulerit.



3.

 Christus pastor, curator, et visitator, et episcopus animarum nostrarum est. 




EVANGELIUM. JOANNIS, CAP. X:


 Ego sum pastor bonus. 



1.

 Christus pastor ille bonus est, qui animam suam dat pro ovibus suis.



2.

 Discrimen mercenarii et pastoris boni, quo Christus Pharisaeos notat, qui indigne ferebant, quod multi Christo adhaererent, se relictis, cum non essent nisi fures et latrones.



3.

 Vocatio gentium et Judaeorum in obedientiam fidei, ut sit unum ovile, et unus pastor. 570C 




DOMINICA II POST OCTAVAS PASCHAE.


 Obsecro vos tanquam advenas. 570D 



1.

 Apostolicus spiritus obsecrat, hortatur, invitat ad veram innocentiam vitae, peregrinos nos et veluti hospites coelo renatos.



2.

 Ordo mundi, religionis occasione, quatenus id licet incolumi Christi gloria, turbandus non est, ne quis libertatem in occasionem carnis vertat, quod, proh dolor! multi faciunt.



3.

 Magistratus functio orbi necessaria est, in laudem recte agentium et in vindictam nocentium, Rom. XIII. I Petr. II. 




EVANGELIUM JOANNIS, CAP. XVI:


 Modicum et non videbitis me, ETC. 



1.

 Temporis quod erat ante et post resurrectionem meminit et exponit, quid sit modicum non videre, et rursus videre.



2.

 Sollicitudo Christi pro nobis, qui haesitantibus occurrit et antequam interrogemus respondet. 571A 



3.

 Praedicit afflictiones et unde exspectanda consolatio exemplo parturientis. 571A 




DOMINICA TERTIA POST OCTAVAS PASCHAE.


1.

 A patre luminum est quidquid boni in nobis est; igitur qui gloriatur in Domino glorietur.



2.

 Primitiae sumus creaturarum Dei, hoc est excellentissimae creaturae, quare non temere nobis loquendum vel irae indulgendum.



3.

 Exhortatio ad mansuetudinem et abnegationem sui. 




EVANGELIUM JOANNIS, CAP. XVI:


 Vado ad eum qui misit me. 



1.

 Utilitas abitus Christi ad Patrem, qui ascendens in altum captivam ducet captivitatem, dabit dona hominibus, implebit omnia, dabit apostolos, prophetas, evangelistas, pastores, doctores in aedificationem corporis Christi. Eph. IV. 571B 



2.

 Evangelii solida praedicatio non erit, nisi et sermo cohortationis vitia arguat. Arguit enim spiritus veritatis mundum de peccato, de justitia, de judicio, et Paulus Thimotheum suum hortatur: Argue, obsecra, increpa, cum omni lenitate et doctrina.



3.

 Spiritus veritatis ducet in omnem veritatem, ne frustra exspectemus novas doctrinas spiritus, contra spiritus erroneos et impostores. 571B 




DOMINICA IV POST OCTAVAS PASCHAE.


 Estote factores verbi, ETC. 



1.

 Non satis est verbotenus tenere professionem Evangelii, nisi et factis exprimamus.



2.

 Similitudo intuentis se in speculo et abeuntis declarat quam hoc inane sit, Christus similitudine aedificantis super petram, et aedificantis super arenam, hoc idem exprimit, Matthaei VII.



3.

 Summa verae religionis et pietatis mira brevitate 571C expressa, immaculatum se a mundo servare, proximum egentem misericorditer sublevare. 




EVANGELIUM JOANNIS, CAP. XVI:


 Amen dico vobis, si quid petieritis. 



1.

 Promissio de sacerdotio et intercessione Christi, qua conscientias reddit quam certissimas exaudiri in orationibus.



2.

 Evangelium aeternum non est parabolicum, proverbiale, non de lingua interpretabile, non vocale, palam de patre meo annuntiabo, inquit Christus.



3.

 Christianorum dignitas sine intercessore potentium interpellare patrem et clamare, Abba pater, Ipse pater amat vos, dicit mediator Christus. 571C 




IN LITANIA MAJORI.


 Confitemini alterutrum peccata vestra. 



1.

 Christum flecti precibus posse, si nos nobis mutuo condonemus. 571D 



2.

 Multum valere justi precationem assiduam probatur exemplo Eliae.



3.

 Gratissimus Deo cultus est, peccatorem ab errore convertere, non enim vult mortem peccatoris. 




EVANGELIUM LUCAE, CAP. II:


 Quis vestrum habebit amicum. 



1.

 Christus rogatus a discipulis, non modo formam orandi in precatione Dominica, sed et instantiam frequentiamque tradit orandi.



2.

 Comparatio est a minore, si enim amicus homo surgit de lecto et dat non amicitia, sed taedio compulsus, quanto magis Deus qui sine taedio? sed largissime dat et dives est in omnes invocantes se, dabit bona petentibus se.



3.

 Perseverantia opus est, ut accipiamus quod petimus et inveniamus quod quaerimus, et quod pulsemus aperiatur. 572A 




IN ASCENSIONE DOMINI.


 Primum quidem sermonem feci, ETC. 



1.

 Caput religionis nostrae, Jesum vere mortuum vere revixisse tertio die, et purgatione peccatorum per semetipsum facta, consedisse ad dexteram majestatis in excelsis.



2.

 Compluribus argumentis per 40 dies loquens apostolis e regno dei et convescens, probat veram resurrectionem.



3.

 Promittitur apostolis baptismus Spiritus, et virtus ex alto, qua induti testes sint resurrectionis non solum in Judaea et Samaria, sed in extremis terrae. Ubi latitudo regni Christi ostenditur. 




EVANGELIUM MARCI, CAP. ULT.:


 Recumbentibus undecim discipulis. 



1.

 Incredulitas et cordis durities in apostolis usque ad ascensionem Domini, longanimis autem Dominus 572B erga hos.



2.

 Commissio docendi Evangelii in toto mundo, et omni creaturae, hoc est Ecclesiae.



3.

 Confirmatio evangelicae praedicationis per sequentia signa, et miraculorum vis si res miraculum poscat. 572B 




DOMINICA POST ASCENSIONEM DOMINI.


 Estote prudentes. 



1.

 Sobrietas, vigilia, oratio, charitas, hospitalitas, Christianos decent.



2.

 Nihil alienum a doctrina Dei loquamur, ne falsi testes Dei et sacrilegi inveniamur.



3.

 Gloria Dei, ut in omnibus glorificetur Deus per Christum, publica utilitas, publica honestas, sit scopus omnium Christianorum, cum primis eorum qui praesunt in verbo. 




EVANGELIUM JOANNIS, CAP. XV ET XVI:


 Cum autem 572C venerit. 



1.

 Discipuli ante adventum Spiritus sancti, nec capaces mysteriorum regni nec fortes ad toleranda adversa fuerunt, accepto Spiritu facti prorsus alii.



2.

 Apostolorum est testari de Christo, et ingens est testimonium sanguinis.



3.

 Nullis periculis nec morte ipsa oportet deterreri a professione veritatis evangelicae, reposita est enim corona justitiae quam reddet Dominus in illa die. 572C 




SABBATO IN VIGILIA PENTECOSTES.


 Factum est cum Apollo esset. 



1.

 Imperfectus Christianismus in quibusdam corrigitur.



2.

 Qui non malitia sed simpliciter errant, ingenue fatentur errorem, exemplum in imperfectis discipulis 572D quos Paulus in Epheso reperit.



3.

 Baptizari oportet credentes non in nomen Joannis, ut sint Joannitae, sed in nomen Christi, aut Patris, Filii et Spiritus sancti ut sint Christiani. 




EVANGELIUM JOANNIS, CAP. XIV:


 Si diligitis me mandata mea, ETC. 



1.

 Fidem sequitur dilectio et mandatorum Dei observatio. II Petr. I. Subministrate in fide virtutem, in virtute scientiam, in scientia temperantiam, in temperantia patientiam, in patientia pietatem, in pietate charitatem, in charitate dilectionem.



2.

 Consolatur apostolos, alio consolatore, nempe Spiritum sanctum eis mittendo qui in aeternum apud eos mansurus est.



3.

 Paterna Christi appellatio: Non relinquam vos orphanos; nam est pater orphanorum et judex viduarum 573A 




DOMINICA PENTECOSTES.


 Dum complerentur dies Pentecostes. 



1.

 Unanimiter congregatis et in deprecatione et obsecratione perseverantibus venit Spiritus sanctus.



2.

 Venit autem in linguis veluti igneis, ut efficacia Spiritus commonstretur, qui ardentes facit et loquentes.



3.

 Indicat hic locus quam necessaria sit apostolicis viris linguarum cognitio, de qua re August. lib. de Doct. Chri. II, cap. 11, 12. 




IN DIE PENTECOSTES.


 Si quis diligit me. 



1.

 Deus Trinitas, Pater Filius et Spiritus sanctus, veniunt ad diligentem Christum et servantem ejus sermonem.



2.

 Promittitur Spiritus sanctus paracletus, qui 573B docebit omnia et suggeret omnia.



3.

 Vera pax, quae omnem sensum superat, promittitur Christi discipulis, quam mundus dare non potest. 573B 




DOMINICA OCTAVA PENTECOSTES.


 Vidi ostium apertum in coelo. 



1.

 Fides nativitatis Christi, passionis et resurrectionis in Ecclesia commendatur et Ecclesiae decursus describitur.



2.

 Infideles invitantur ad Ecclesiam, et ad baptismum.



3.

 Una Ecclesia propter societatem fidei, ab initio mundi usque in consummationem saeculi omnium electorum, quae die ac nocte non cessat dicere: Sanctus, sanctus, sanctus, Dominus Deus omnipotens. Haec est illa praeclara. Adae, Noe, Abrahae, Mosis, Samuelis, Davidis, prophetarum omnium, Stephani, Joannis Baptistae, Petri, Pauli, Jacobi, 573C Chrysostomi, Augustini, etc., religio et fides. 




EVANGELIUM JOANNIS, CAP. III:


 Erat homo ex Pharisaeis. 



1.

 Doctrina pro infirmis in fide suspiciendis, qualis erat Nicodemus (et hodie multi sunt), ubi videmus clementissimum Deum Christum nostrum in Nicodemo non repellere frigidum affectum, nec objurgare, nec sua doctrina indignum ducere, sed multum cum mansuetudine alloqui, et rationem justificationis illi aperire.



2.

 Summa salutis gravibus verbis magna asseveratione et vehementi repetitione nobis exponitur: Amen, amen dico vobis, nisi quis natus fuerit e supernis non potest videre regnum Dei. Item: Amen, amen dico vobis, nisi quis natus fuerit ex aqua et spiritu non potest intrare in regnum Dei.



3.

 Per quem renascamur et justificemur docet, videlicet per Christum, cujus solius justitia coram Deo accepta est, qui descendit de coelo filius hominis 573D et est in coelo. Ut hinc discamus quid sit Christus, nempe justitia, sanctificatio, redemptio nostra, cur venerit et quid per eum habeamus, nempe vitam aeternam. 573D 




DOMINICA II POST PENTECOSTEN.


 Deus charitas est. 



1.

 Mire consolatorium, quod Deum charitatem vocat, quo sermone ceu arctissimo vinculo nos constringit, ut nunquam divellamur nec distrahamur ab eo qui tam impense nos diligit. Et praeceptum habemus ut qui diligimus Deum diligamus et proximum.



2.

 Commoda benedictio mensae, ut charitatis non simus immemores, sic omnia in aedificationem instituemus, sive ederimus sive biberimus, contra vulgatissimum oblocutionis scelus a quo Christianus abhorreat, et dicat Christus noster cibus sit et fides noster potus sit, laeti bibamus sobriam ebrietatem spiritus. 574A 



3.

 Paraenesis necessaria. Sic nos geramus ut fiduciam habeamus in die judicii, nec pudefiamus ab eo in adventu ejus. Nam quis sustinebit haec tonitrua! Discedite a me, operarii iniquitatis, non novi vos. Ite, maledicti, in ignem aeternum ? 




EVANGELIUM LUCAE, CAP. XVI.


 Homo quidam erat dives, ETC. 



1.

 Exemplum incredulitatis in divite epulone viventis in voluntate gentium, in lasciviis, concupiscentiis, vinolentiis, comessationibus, et in immisericordia, talem vitam sequitur aeterna damnatio. Exemplum fidei in Lazaro vivente quod supererat tempus in voluntate Dei, summam pauperiem aequanimiter perferente, hinc adjutorem Deum habuit, et sinus Abrahae, hoc est secretae cujusdam quietis habitatio contigit.



2.

 Doctrina adversus animalia ventris epicureos Christianos, qui volunt hic implere ventrem et alibi mentem, et a deliciis transire ad delicias. Nemo 574B erret, Deus non irridetur. Hinc Lucas, VI cap.: Vae vobis divitibus qui hic habetis consolationem vestram. Vae qui saturati estis, quia esurietis. Vae qui ridetis nunc, quia lugebitis et flebitis.



3.

 Vana est veritatis exspectatio a mortuis, et de statu defunctorum certificatio, Mosen et prophetas audire convenit, et Christum perfectionem legis et prophetarum, qui non audierit exterminetur e populo. Act. III cap. 574B 




DOMINICA III POST PENTECOSTEN.


 Nolite mirari si odit vos mundus. 



1.

 Mundi nomine saepe universa Ecclesia intelligitur, ut Joan. cap. III. Non venit Filius hominis ut judicet mundum, sed ut servetur mundus per eum. Item. II Cor. VI: Deus erat in Christo mundum reconcilians sibi. Interdum, ut in praesenti loco, pro hominibus voluptati et impietati deditis, qui mundus odit Christi discipulos. 574C 



2.

 Encomium dilectionis fraternae, quae transfert de morte ad vitam. Et qui non diligit fratrem manet in morte.



3.

 Doctrina de diligendo proximo, non verbo nec lingua, sed opere et veritate. In distribuenda mundi substantia in egentes. Quare in damnoso statu sunt usurarii inhospitales, immisericordes, avari homines. 




EVANGELIUM LUCAE, CAP. XIV:


 Homo quidam fecit coenam magnam. 



1.

 Parabola de vocatis ad coenam proponit Judaeos et gentes, hoc est omnes promiscue nationes vocatas esse, ut impleretur Ecclesiae coetus, primum quidem Judaeos vocatos, pro veritate Dei ad confirmandas promissiones patrum. Caeterum et gentes pro misericordia glorificasse Deum. Rom. XV. 



2.

 Remorae et impedimenta non venientium ad coenam paratam, lucrum terrenae possessionis, concupiscentia 574D carnis, oculorum, superbia vitae. Hinc pusillus grex est, cui arridet innocentia, veritas, justitia, sed placitum est patri dare illis pusillis regnum. Luc. XII.



3.

 Horrendum judicium quod minatur incredulis Judaeis, nemo virorum qui vocati sunt gustabit coenam meam, iis afficietur suppliciis, qui Filium Dei conculcarit, sanguinem testamenti seu rem profanam habuerit, et spiritum gratiae contumelia affecerit. Heb. cap. X. 574D 




DOMINICA IV POST PENTECOSTEN.


 Humiliamini sub potenti manu Dei. 



1.

 Humilitas animi, paupertas spiritus, et vera modestia Christianorum animis sit plane infixa, pulcherrima doctrina contra superbiam radicem omnis mali.



2.

 Mira consolatio, Deo nos curae esse, qui potentem manum habet. Quare cogitatum nostrum, et, ut 575A Hebraea vox explicatius loquitur psalm., Onus nostrum, id est, quidquid nos gravat, in eum jaciamus.



3.

 Fide, sobrietate, vigilantia, et omni quod dicitur pede oportet contra diabolum fraudulenter obambulantem hostem, stare. Haec donat Deus omnis gratiae suis, qui et instaurat, fulcit, roborat, stabilit suos, ut qui gloriatur, in Domino glorietur. 




EVANGELIUM LUCAE, CAP. XV:


 Erant appropinquantes. 



1.

 Christus non horret consortium peccatorum, ubi spes est resipiscentiae. Exemplum hinc est et doctrina, ne nobis placeamus, sed proximo in aedificationem.



2.

 Trium parabolarum, de centum ovibus, de drachma perdita, de filio prodigo, eadem est medulla, idem nucleus, videlicet peccatorem ex animo resipiscentem cum gaudio recipiendum esse.



3.

 Plus de conversis peccatoribus quam de stantibus justis gaudium in coelo est. Hoc non rapiamus 575B in occasionem carnis, sed fructus dignos poenitentiae proferamus. 575B 




DOMINICA V POST PENTECOSTEN.


 Existimo enim quod non sint, ETC. 



1.

 Consolatur Paulus fratres a praemio et gloria futura, quae revelabitur in nobis, quae est vehementissima consolatio, coelorum haereditas et cum filio Dei fraternitas.



2.

 Consolatur ab exemplo, quod omnis creatura ingemiscat et exspectet revelationem filiorum Dei, quae erit in resurrectione corporis, in quo proponitur pugna fidei et diffidentiae, spei et desperationis. Et angeli desiderant gloriam sanctorum.



3.

 Summa consolatio in adoptione filiorum Dei, nam ipse spiritus reddit testimonium spiritui nostro, quia sumus filii Dei, si filii igitur et haeredes, haeredes Dei, cohaeredes Christi. 575C 




EVANGELIUM LUCAE, CAP. VI:


 Estote misericordes. 



1.

 Dei bonitas filiis Dei imitanda proponitur, ut simus erga gratos et ingratos benefici et misericordes. Energia Christianismi, posse benefacere invitis ingratis, non intelligentibus.



2.

 Christiani hominis est, proximi dicta et facta dubia quo animo fiant in meliorem partem interpretari.



3.

 Similitudine festucae et trabis, Christus humani ingenii caecam philantiam, notavit, quae est alienis vitiis offendi, nostris blandiri, et manticam nostram a tergo, aliorum in fronte habere, cum vera bonitas in alios sit jadex clementior, in se vero animadvertat severius. 575C 




DOMINICA VI POST PENTECOSTEN.


 Omnes unanimes estote. 



1.

 Epitome totius doctrinae pietatis mira brevitate apostolicus Petri spiritus complectitur, qua praeceptum charitatis explicatur, ut omnes simus unanimes, 575D similiter affecti, fraterna praediti charitate, etc.



2.

 Regula vivendi, ut dies bonos et vitam habeamus, linguam pusillum hoc membrum, unde incoercibilia mala, moderari, declinare a malo, facere bonum.



3.

 Beatitudo est Christianis, quod mundo apparet calamitas esse, adversa, inquam, propter justitiam pati. Beati enim qui persecutionem patiuntur propter justitiam. Matth. V. 




EVANGELIUM LUCAE, CAP. V:


 Cum turbae irruerent in Jesum. 



1.

 Ut Christi vita exposita est publicae utilitati, et in primis gloriae Dei, ita et Christianorum vita esse debet. Docet tacens, aperiens os, in monte, in mari, in loco campestri, in templo, ubique salvatorem agens.



2.

 In narratione rei gestae juxta carnem nascentis et exuberantis Ecclesiae imago proponitur, hoc 576A mysterium habens, ut homines innatantes caducis rebus et procellis hujus vitae capiat Christus et hujus ministri apostoli et praedicatores.



3.

 Observa diligenter quod Christus, Petro, ter amorem professo, oves committens, hic dicit: ζωγρῶν ἀνθρώπους, hoc est, eris capiens homines vivos, contra crudelitatem, qua quidam malunt Judaeos, Turcas et infideles occidere et Orco mittere, quam vivos Deo lacrifacere. 576A 




IN VIGILIA JOANNIS BAPTISTAE.


 Priusquam te formarem in utero. 



1.

 Admirabilis clementia et praedestinatio Dei ordinantis prophetas suos, pro salute populorum, et sanctificantis eos adhuc in maternis corporibus, exemplum in Jeremia et Joanne Baptista.



2.

 Similitudo utriusque in hoc est, uterque puer coepit prophetare, uterque de genere sacerdotum, 576B uterque ad poenitentiam populum provocat, malens salvare conversos quam perdere delinquentes.



3.

 Eminentia verbi Dei, et ministrorum quorum ora Dominus tetigit, qui sunt Dei aedificatio, Dei agricultura, et verbum annuntiant, quod est super gentes et regna, hic humiliet se omnis caro sub potenti manu Dei. 




EVANGELIUM LUCAE, CAP. I:


 Fuit in diebus Herodis regis. 



1.

 Imitabile exemplum omnibus parentibus in Zacharia et Elizabeth, utroque parente Joannis, erant ambo justi coram Deo versantes, in omnibus praeceptis et justificationibus Domini irreprehensibiles.



2.

 Sterilitas non semper propter peccatum, nam patriarcharum conjuges steriles, Sara, Rebecca, Rachel, hic Elizabeth. Liberi stipendia sunt matrimonii, quae si dat Deus, consecrentur ei qui dedit, Deo. 576C 



3.

 Catalogus laudum Joannis, et sui officii, magnus coram Domino, Spiritu sancto replebitur ab utero matris. Elias erit spiritu et virtute. Et hic habes scopum officii praedicationis, convertere homines ad Dominum Deum. et parare Domino plebem perfectam. 576C 




IN NATALI JOANNIS BAPTISTAE.


 Audite insulae, et attendite populi de longe. 



1.

 Bonitas et amor Dei erga genus humanum praedicatur, qui post vocationem reliquiarum Israel, et abjectionem populi in incredulitate permanentis, Ecclesias de gentibus, veluti de ultimis insulis, congregat.



2.

 Ecclesia persecutorum insidiis, quasi maris fluctibus patet, et ex omni parte saeviente naufragio tunditur, sed non submergitur, habens protectorem Christum Deum. 576D 



3.

 Christus datus est in lucem gentium, ut sit salus ad extremum terrae, ita illuminat universum mundum, praedicatione Joannis Baptistae et apostolorum, ut et reges et principes quorum cor in manu Dei est, eum adorent 576D 




IN DIE JOANNIS BAPTISTAE.


 Elizabeth impletum est tempus. 



1.

 Liberi et proles stipendia sunt matrimonii, haec vicissim consecrentur Deo, sic parentes salvi evadunt per liberorum generationem, si permanserint in fide, charitate et dilectione.



2.

 Impositio nominum apud veteres celeberrima fuit et maxime seria, hinc et Plinius et Plutarchus meminerunt, gentiles a rebus gestis, a fortuna, forma, virtute, corporis habitudine, Soteres, Eudemones, Physchones, Evergetes, Philadelphos, etc., nuncupasse, et veterum germanica nomina, Friderich, 577A Gothart, Gotlieb, etc. Joannes nomen non generis, sed gratiae est, et conveniebat praeconem novae legis (quae veterum traditiones abrogaret, et carnalem cultum in gratiam spiritus verteret) Joannem vocari.



3.

 Auspicia concionatoriae functionis, manus Domini erat cum Joanne praecursore veritatis. Et summa doctrinae pietatis, per impletum Spiritu sancto Zachariam, paucissimis exposita, visitavit Deus plebem suam, quasi longa infirmitate tabescentem et quasi venditam sub peccato, unici Filii sui sanguine redimens. 577A 




IN VIGILIA PETRI APOSTOLI.


 Petrus et Joannes ascenderunt. 



1.

 Amor conventus et congregationis in Ecclesiam, exemplo apostolorum hic proponitur, ut oremus et legem Dei audiamus. Multi psalmi testantur Davidis desiderium et aliorum sanctorum fuisse, esse in 577B coetu et cum credentibus festum celebrare. Psal. XLII: Quemadmodum cervus desiderat ad fontes aquarum, etc.



2.

 Humilitas et tenuitas apostolorum, sine pompa aut satellitio templum ingredientium, nec aurum nec argentum possidentium, contra eos qui cum titulum mentiuntur apostolicum Sardanapali sunt et Croesi.



3.

 Caecus sanatus specimen praebet gratitudinis, nam cum apostolis intravit templum inambulans saliens et laudans Deum, usus templorum in laudem Dei, contra eos, qui et haec templa exstructa (ut in illis doceatur populus, unanimiter Deus invocetur, laudetur, sacramentorum sit usus) ironicis caeremoniis et mercatibus profanant. 




EVANGELIUM IN DIE S. PETRI, JOAN. ULT.:


 Simon Joannis, diligis me, ETC.? 



1.

 Christus pastor bonus, qui animam suam pro 577C ovibus ponit, imo princeps pastorum, quanti oves suas faciat ex ista triplici interrogatione dilectionis, abunde intelligimus.



2.

 Christus Petro ter amorem professo suas oves commisit, ut sciamus neminem idoneum esse sacerdotio, nisi qui neglectis omnibus nihil habet, quam Christum, hoc est, veritatem, innocentiam, pietatem.



3.

 Exemplum respicientium alienam vocationem et aliena opera, ibi oportet voluntatem nostram in voluntatem Dei frangere, et audire dicentem Dominum: Tu me sequere, vide Augustini Epistolam LXV ad Paulinum et Therasiam. 577C 




IN VIGILIA SANCTI PAULI.


 Notum enim vobis facio Evangelium, ETC. 



1.

 Evangelium, quo annuntiatur nobis, poenarum interitus, venia peccatorum, sanctificatio, justitia, adoptio filiorum Dei, coelorum haereditas, cum Filio Dei fraternitas, non est per hominem, nec ab hominibus, 577D sed per revelationem Jesu Christi, ut conscientiae nostrae certae sint, et sciant cui credant, qui potens est servare.



2.

 Secretum divinae providentiae in Paulo, qui ex blasphemo persecutore et violento fit electum Dei organum, portans nomen Christi coram gentibus, regibus ac filiis Israel. Act. IX, 22, I Timoth. I.



3.

 Munus apostolicum totum est coeleste nec admittit affectus humanos, proinde non confert Paulus cum carne et sanguine, margaritas non projicit ante porcos, nec dat sanctum canibus. 577C 




IN NATALI SANCTI PAULI.


 Saulus autem adhuc spirans. 



1.

 Vocatio ad munus apostolicum non est virium nostrarum aut liberi arbitrii, sed solius Dei misericordiae, hinc scriptura sancti Pauli vocationem (ut alias magnorum virorum vocationes Mosis, Samuelis, 578A Isaiae, Jeremiae) tam diligenter describit, ut et Domini misericordiam intelligamus, et fortitudinem lupum vertentis in ovem, sic percutientis, ut sanet, sic dejicientis, ut erigat, sic exoculantis, ut illuminet.



2.

 Magna consolatio, quoniam persecutiones quas credentes sustinent, Christus suas facit. Vivit enim Christus in eis, et quemadmodum Christi omnia nostra sunt, ita vicissim nostra illius sunt. Quare dicit: Cur me persequeris, non meos, et terret numinis potentia.



3.

 Exempla vere obedientium, in Anania, qui dicit: Ecce ego, Domine. Et in Paulo, qui ait: Domine, quid me vis facere? Item constantem praedicationem habes, Christum esse Filium Dei. 




EVANGELIUM MATTHAEI, CAP. XIX.:


 Ecce nos reliquimus omnia. 



1.

 Apostolorum est atque omnium Christianorum, relinquere omnia, hoc est, voluntatem habendi deserere, 578B et omnia contemptim amare, ut fructuarii probi solent uti rebus, non ut plane domini et possessores. I Cor. VII. Praeterit habitus mundi hujus, qui utuntur mundo hoc, sint tanquam non utantur.



2.

 Hic discimus quod cum suis discipulis una Jesus judicaturus est. Matth. XII, Ipsi judices vestri erunt. I Cor. VI, Sancti mundum judicabunt.



3.

 Magna consolatio et promissio, qui propter Evangelium Christi carnalia reliquerit, spiritualia bona recipiet, quae sunt ut centenarius numerus, exiguo numero collatus. Oculus non vidit, nec auris audivit, quae praeparavit Deus diligentibus se. Rom. VIII. Et momentanea levitas afflictionis nostrae supra modum pondus gloriae parit. II Cor. IV. 578B 




DOMINICA VII POST PENTECOSTEN.


 Quicunque baptizati sumus in Christo Jesu. 



1.

 Baptismus sacramentum est poenitentiae, et 578C principium christianismi, ut quia propter nos Christus mortuus et sepultus est, et resurrexit, nos quoque ad passionis suae similitudinem, voluntates et cupiditates nostras crucifigamus, et in baptismate mysterium mortis, sepulturae et resurrectionis ejus, imitemur.



2.

 Praecipuum opus fidei est pugna spiritus cum carne, ne quis putet christianam vitam mollem esse, et delicatam, destruere corpus peccati, et ultra non servire peccato, hoc opus, hic labor est.



3.

 Concio de Christo paraenetica ut a vitiis abstineant, contra quae efficacissimum remedium est ut homo se cogitet moriturum, et consolatoria, ut per hunc de aeternitate vitae securi simus. 




EVANGELIUM MATTHAEI, CAP. V:


 Amen, Amen dico vobis. 



1.

 Observanda probe Christi philosophia ab initio capitis quinti, de beatitudinibus, et consequenter ubi divinam legem explicat, non obtrectans antiquae legi, sed veterem comparatione novae imperfectam 578D ostendens.



2.

 Discrimen inter justitiam Pharisaeorum quae tantum in externis versatur, et Christianorum a quibus cor requiritur.



3.

 De reconciliatione et ignoscentia, de tempore irae, opportuno, importuno, et quanta mala ex ira, necessarii loci, ubi videmus charitatis praecipuam curam Christo esse, et acceptissimum Deo sacrificium, quod et laici juxta Chrysostomum offerre debent. 578D 




DOMINICA VIII POST PENTECOSTEN.


 Humanum dico propter infirmitatem. 



1.

 Benigna exhortatio apostoli, ut justitiae et sanctificationi studeamus, quae Dei voluntas est, dimissa omni voluntate gentium, quae est in immunditiis.



2.

 Pudorem quemdam intulit Apostolus, teste Origene, ut saltem dependant hoc justitiae et sanctificationi quod prius immunditiae et iniquitati detulerunt. 579A 



3.

 Fructus fructibus comparat, quia stipendium laboris fructus est. Stipendium peccati mors, donum autem Dei vita aeterna. Ubi merita et justitiae nostrae excluduntur et fides in Christum Jesum commendatur. 




EVANGELIUM MARCI, CAP. VIII:


 Cum turba multa esset cum Jesu. 



1.

 Perpetuae beneficentiae exemplum in Christo, quo docet nihil defuturum his qui sincera fiducia ei adhaerent.



2.

 Argumenta divinae humanaeque naturae in Christo redemptore, quod affectu misericordiae tangitur humanitatis est, quod de septem panibus et paucis pisciculis satiat quatuor millia, divinae opus est virtutis.



3.

 Gratiis actis, fregit et dedit discipulis ut apponerent. Hinc doctrina, ut cum gratiarum actione edamus ac bibamus, ipse enim aperit manum suam et implet omne animal benedictione. Oratio ante cibum 579B ex Chrysostomo. « Benedictus Deus qui me pascis a juventute mea, qui omni carni cibum praebes, reple laetitia et gaudio corda nostra, ut semper satis habentes ad omne bonum opus abundemus in Christo Jesu Domino nostro, cum quo tibi gloria honor et imperium cum sancto Spiritu in saecula. Amen. Gloria tibi, Domine, gloria tibi, sancte, gloria tibi, rex, quoniam dedisti nobis escas, gaudio et laetitia reple nos in Spiritu sancto, ut inveniamur in conspectu tuo acceptabiles sine verecundia, quando unicuique reddes secundum opera sua. » 579B 




DOMINICA IX.


 Debitores sumus non carni. 



1.

 Adhortatio Paulina, docens necessarium esse bene operari, debitores enim sumus.



2.

 Hanc adhortationem confirmat a poenis et a praemiis. Si secundum carnem vixeritis, moriemini. Si autem spiritu facta carnis mortificaveritis, vivetis. 579C 



3.

 Dignitas credentium, per Spiritum sanctum agnoscentium et invocantium Deum, quod in hoc clamatur Abba pater, quod filii sunt et haeredes, haeredes Dei, cohaeredes Christi. Haec mire consolantur territas conscientias. 




EVANGELIUM MATTHAEI, CAP. VII:


 Attendite a falsis prophetis. 



1.

 Seria doctrina Christi, ut etiam vox Graeca προσέχετε indicat, ut caveamus non solum ab apertis inimicis, qui porci sunt et canes, sed et ab occultis, qui cum sint vitae pravitate corrupti, tamen virtutis speciem praeseferunt. Idem Paulus Rom. XVI. 



2.

 Observanda Christi lenitas. Non ait: punite tales, occidite, sed: ne laedamini ab eis cavete, ne incircumspecti et immuniti in eorum insidias incidatis.



3.

 Similitudine a communi hominum exemplo 579D desumpta docet cognoscendos bonos a malis. Opera carnis, fructus spiritus. Galat. V. Et fidem requirit sine qua praecepta Dei non servantur, nec fiunt bona opera. 579D 




DOMINICA X POST PENTECOSTEN.


 Non simus concupiscentes malorum. 



1.

 Quae scripta sunt propter admonitionem nostram scripta sunt, ne putemus impune peccare nos, qui parvulis aut rudibus non pepercit, is nec nobis parcet, qui legis perfectionem accepimus.



2.

 Variis et horrendis exemplis hortatur, ut quia per baptismum in familiam Christi aptati sumus, ab omni vitiorum, commercio simus immunes, ne simus concupiscentes rerum malarum, ne simus simulacrorum cultores, ne stupris inquinemur, ne tentemus Christum, ne murmuremus.



3.

 Consolatio a fidelitate Dei, qui pollicitus est 580A sui nominis causa tribulationem sustinentibus se ad futurum Psal. XXXIII. Multae tribulationes justorum, nec permissurum tentari supra id quod possint perferre. 




EVANGELIUM LUCAE, CAP. XVI: Homo quidam erat dives qui habebat villicum.


1.

 Christus opinionem hanc eximit quam habent plerique mortalium: Nos non esse dominos rerum quas possidemus, sed curatores et dispensatores.



2.

 Et docet Christianum debere per omnem occasionem studere, ut proximo benefaciat, ut proximum sublevet, consoletur, exhortetur, doceat, haec benignitas non peribit, sed reservabitur in vitam futuram.



3.

 Socordia nostra taxatur, quod homines mundo servientes de vita corporis solliciti sunt. Nos in prospiciendo aeterna non simus diligentiores. 580 




DOMINICA XI POST PENTECOSTEN.


 Scitis quoniam cum gentes essetis. 



1.

 Adhortatur Corinthios ut relicta impia religione, moribus ac ritibus impiis, veram et sanctam religionem et pios mores assumant, ut quidquid gerant, appareat afflatu spiritus geri.



2.

 Commendatio gratiae Dei, qua carens homo spiritu vertiginis in idololatriam impellitur, quam contra habens, corde credit ad justitiam ore confitetur ad salutem.



3.

 Gratiae et donationes Spiritus sancti divisae, non ipse spiritus. Divisiones donorum, ministeriorum, operationum. Omnia haec in salutem et utilitatem multorum. 




EVANGELIUM LUCAE, CAP. XIX:


 Cum appropinquaret Jesus. 



1.

 Christus flet Judaeos caecitate mira tempus adventantis 580C gratiae non intellexisse, imo post adventum inter eos versantem gratiam non agnovisse.



2.

 Hierusalem, quae obstinate sprevit Dei visitantis misericordiam, tempus vindictae omnium gravissime sensit, Josephus, in lib. de Bello Judaico; captivorum omnium qui toto comprehensi sunt bello, nonaginta septem millia mortuorum, per omne tempus obsidionis undecies centena millia. De muliere quae per famem filium coxerat lib. VII, cap. 81.



3.

 Ingressus templum Christus ejicit ementes et vendentes, ostendere volens avaritiam et quaestum fore capitales pestes Ecclesiae suae, quam templum illud figurabat. 580C 




IN NATALI S. FELICITATIS.


 Mulierem fortem quis inveniet. 



1.

 Metaphorica locutione, Ecclesia catholica 580D mulier fortis describitur, quam Joannes in Apocalypsi amictam cum sole, id est Christo, vidisse perhibetur.



2.

 Vir hujus mulieris, Christus, caput Ecclesiae, et Ecclesia subdita est Christo, Eph. V.



3.

 Variae conditiones sponsi et sponsae, in quibus virtutum chorus cernitur, nam Christus dilexit Ecclesiam et exposuit semetipsum pro ea, ut illam sanctificaret mundatam lavacro aquae per verbum, ut exhiberet eam sibi ipsi gloriosam Ecclesiam, non habentem maculam aut rugam. 




EVANGELIUM MATTHAEI, CAP. XII:


 Ecce mater tua et fratres tui. 



1.

 Docet Christus praesenti exemplo, ne carnem et sanguinem, spirituali operi praeferamus, praeceptum quidem Dei est: Honora patrem tuum et matrem, at qui paternis mysteriis se plus debere quam maternis affectibus hic Christus docet.



2.

 Importunitas matris et fratrum ostenditur, 581A debuerant intrasse et cum turbis similiter audire, aut foris exspectare finem sermonis, verum (Chrysostomo teste) ambitione ac ostentatione commoti foras evocant, ut videantur Christo imperare.



3.

 Communis omnium ingenue Christianorum cum Christo nobilitas, voluntatem Dei facere. Hic simus strenui. 581A 




DOMINICA XII POST PENTECOSTEN.


 Notum vobis facio Evangelium. 



1.

 Clara brevitas totius Evangelii in quo stare oportet, per quod salutem consequimur, Christus mortuus est pro peccatis nostris juxta Scripturam et resurrexit juxta Scripturam.



2.

 Christus est Salvator ille mundi, quem Moses et prophetae annuntiarunt, ideo in Scripturis praedictum esse commemorat.



3.

 In asseveranda resurrectione diligens est apostolus. 581B Visus est Cephae, posthaec undecim, deinde plusquam quingentis fratribus, Jacobo, apostolis omnibus, novissime Paulo. Nam qui articulum resurrectionis negat, multa negabit quod recte credamus, quod verbum auditum rectum sit, quod apostoli recte doceant, et Dei apostoli sint, quod Deus verax, quod sit Deus. 




EVANGELIUM LUCAE, CAP. XVIII:


 Duo homines ascenderunt in templum. 



1.

 Parabola est de humilitate contra superbiam. Superbia Dei contemptus est, contra hanc saepe loquitur, nam haec passio in primis vexat homines.



2.

 Quaeritur quare Pharisaeus suum encomium proferens damnatur, Job idem faciens coronatur? Responsio, Pharisaeus dicebat criminando alios, nulla ratione cogente. Job coactus est per amicos et calamitates dicere innocentiam suam.



3.

 Doctrina omnis qui se humiliat, exaltabitur, 581C quare discamus hic ut quisque apud se supplex ac submissus obsecret, Deus esto mihi peccatori propitius. 581C 




IN NATALI S. LAURENTII.


 Qui parce seminat. 



1.

 Similitudine seminantis et metentis, ut liberaliter simus benefici et spontanei, adhortatur apostolus.



2.

 Beneficium hoc non peribit, nam quidquid Dei amore in sanctos confertur, Deus sibi collatum imputat, Matth. X et XXV.



3.

 Bona pietatis et justitiae pars est munificentia, qua sanctorum inopiae subvenitur, Psal. XCI, Dispersit, dedit pauperibus, justitia ejus manet. 581D 




EVANGELIUM JOANNIS, CAP. XII:


 Nisi granum frumenti cadens in terram. 



1.

 Parabola grani projecti in terram, ostendit Christus utilitatem et multum fructum mortis et passionis suae. Mors enim Christi meritum nostrum, refugium nostrum, salus, vita, et resurrectio nostra.



2.

 Exhortatio post propositam parabolam, qua jubemur perdere animas nostras, non ad id valet, ut se quisque interimat, quod inexpiabile nefas est, sed ut in se interimat carnalem affectum animae, quo cum impedimento vitae futurae praesens delectat. Ita de parentibus, ut qui eos amat perdet, non more parricidarum interficiat, sed spiritali gladio verbi Dei carnalem affectum eorum occidat.



3.

 Dulcissima promissio, et dignitas ministrantium Christo, Honorificabit eos Pater, hoc est, erunt cum Christo filio Dei, majorem honorem accipere non potest adoptatus, quam ut sit ubi est unicus. 582 




DOMINICA XIII POST PENTECOSTEN.


 Fiduciam talem habemus. 



1.

 In causa salutis animarum nihil nostra sapientia aut virtute possumus, omnis nostra idoneitas ex Deo est. Hinc Ecclesia pro ministris verbi serio oret: Da servis tuis, ut cum omni fiducia loquantur sermonem tuum, loquantur eloquia Dei, ministrent in virtute, ut glorificetur Deus per Christum.



2.

 Officia legis et Evangelii. Lex littera est, ecce legem: Non concupisces; ego dico, Nisi te adjuvet gratia, ardentius concupisces, hoc est, quod dictum est, Littera occidit, spiritus autem cor immutat et vivificat.



3.

 Gloria legis et Evangelii. Ministerium damnationis mandata legis vocat. Justitiae ministerium, gratiam salvatoris, cui superabundantiam gratiae attribuit, recte de natura rerum ut homo divinus judicans, Cyrill. in Joan. super illud, Gratiam pro 582B gratia. 




EVANGELIUM MARCI, CAP. VII:


 Exiens Jesus de finibus Tyri. 



1.

 Miraculum, quo Dominus sanat hominem surdum et mutum, vel μογιλάλον, testatur adesse Messiam, de quo Isaias praedixit, Tunc aperiuntur oculi caecorum et aures surdorum patebunt, Isa. XXXV. 



2.

 Typus Evangelici doctoris, apprehensum abducit a turba, sic oportet a lata via, per quam multi ambulant in exitium, abducere et revocare ad pusilli gregis consortium, cui placet veritas, innocentia, justitia.



3.

 Laus solius Dei, omnia bene fecit, nemo mortalium omnia bene facit, Christus Deus est. 582B 




DOMINICA XIV POST PENTECOSTEN.


 Abrahae dictae sunt promissiones. 582C 



1.

 Repromissiones ad Abraham ante quadringentos triginta annos datae sunt, quod in semine suo, quod est Christus universae nationes benedicerentur. Et Jesus Christus, minister fuit circumcisionis pro veritate Dei ad confirmandas promissiones patrum.



2.

 Lex propter transgressiones posita est, ut acciperet homo praecepta, superbe de viribus suis fidens, in quibus deficiens, et factus etiam praevaricator, liberatorem salvatoremque requireret.



3.

 Lex data est ut gratia quaereretur. Gratia data ut lex impleretur, nisi lex esset, conscientia non esset, peccatum non cognosceretur, non humiliaremur, atque ita gratiam non desideraremus. Conclusit ergo haec omnia sub peccato, ut promissio ex fide Jesu Christi detur credentibus. 




EVANGELIUM LUCAE, CAP. X:


 Beati oculi qui vident. 



1.

 Beatitudo discipulorum Christi, quibus se et 582D patrem filius Dei revelavit, et mysteria regni coelorum, sapientibus et prudentibus abscondita, aperuit.



2.

 Duo praecepta de diligendo Deo et proximo complectentia quid sit optimum, atqui non cognitio sed observatio vitam dat.



3.

 Quis sit proximus? Judaei proximi nomen de suae gentis hominibus interpretabantur, putantes sibi fas esse odisse non proximos. Declarat Christus, quemquam, sive gentilis sive Judaeus, qui opera mea indiget, cui exhibendum est opus misericordiae, mihi proximum esse. 582D 




DOMINICA XV POST PENTECOSTEN.


 Spiritu ambulate. 



1.

 Praecipuum fidei opus pugna spiritus cum carne, ne quis putet Christianam vitam esse mollem et otiosam; peccata semper oppugnant: hi sunt Moabitae, Ammonitae, hostes nostri, cum quibus 583A nullas inducias habere, sed semper in conflictu esse oportet.



2.

 Opera carnis adulterium, scortatio, etc. Qui talia agunt regni Dei haeredes non erunt.



3.

 Fructus spiritus, charitas, gaudium, pax, etc. adversus hujusmodi non est lex; qui Christi sunt, carnem crucifixerunt cum affectibus, et concupiscentiis. 




EVANGELIUM LUCAE, CAP. XVII:


 Dum intraret Jesus in Hierusalem. 



1.

 Quam abominabile vitium sit ingratitudo, et quod propter hanc merito sint Judaei rejecti et gentes in obedientiam fidei admissae.



2.

 Christus legalia observavit, quod patet ex titulo vitae Christi, ex circumcisione, oblatione in templo, immolatione agni paschalis. Ideo et ex praecepto legis, Levit. XIV cap., ut emundati a lepra sacerdotibus se offerrent, praecepit ostendere se sacerdotibus. 583B 



3.

 Promptiores ad fidem alienigenae, quam Israel. Hinc primi facti sunt novissimi, et novissimi primi: et alienigenae dicitur, Fides tua te servavit. Et Judaeis: Auferetur a vobis regnum Dei, et dabitur genti facienti fructus ejus. Matth. XXI. 583B 




DOMINICA XVI POST PENTECOSTEN.


 Si vivimus spiritu et ambulemus, ETC. 



1.

 Christianorum est, fructus spiritus edere, et procul abesse a carnis operibus.



2.

 Prolapsi in culpam blande et leniter sunt restituendi et erigendi.



3.

 Lex charitatis peculiariter lex Christi est, charitatem autem vocat Paulus aedificare proximum, omnes ejusdem corporis membra ducere, omnes unum in Christo putare, de fraternis commodis ut de tuis gaudere, incommodis mederi velut propriis, mansuete corripere errantem, docere nescientem, erigere lapsum, consolari dejectum, 583C adjuvare laborantem, subvenire egenti. In summa omnes opes et studia huc referre, ut quam multis prosis in Christo, primum quidem domesticis fidei, deinde omnibus, ut charitatem comitetur dilectio. 




EVANGELIUM MATTHAEI, CAP. VI:


 Nemo potest duobus dominis servire. 



1.

 Philosophia Christi, quae aeternam beatitudinem pollicetur, totum requirit hominem, claudicantes in utramque partem expuit. Nam consortium non est justitiae cum injustitia, nec communio luci cum tenebris, aut Christo cum Belial concordia, nec pars fideli cum infideli. II Cor. VI. 



2.

 Sollicitudinem rerum temporalium, Christus exemplo avium, liliorum et graminis agri nobis eximit, imo dulcissima promissione, cum inquit, Novit pater vester coelestis quod opus habeatis his omnibus, ne corda nostra graventur curis hujus vitae. 583D Lucae XXI. Et ut mores ab avaritia alienos habeamus, contenti his quae adsunt, Hebr. XIII, scientes Dominum dicere: Non te desero nec derelinquo.



3.

 Docet primum regnum Dei quaerendum esse, (hoc est fidem in Jesum Christum) et justitiam ejus, hoc est fidem per dilectionem operantem. Regnum enim Dei non est in sermone sed in virtute, sic προστεθήσεταί ὑμιν ταῦτα πάντα, non dabunt dixit, sed adjicientur, ut discamus horum quae in praesenti dantur nihil esse omnino magnum, si futurorum magnitudini comparentur. 583D 




DOMINICA XVII POST PENTECOSTEN.


 Obsecro vos ne deficiatis. 



1.

 Christi crux et apostolorum ac apostolicorum virorum compedes, quas ob Evangelii sinceram professionem gestant, decori sunt Christianis non probro. Gloria est apud Deum, si quis ut Christianus 584A affligitur, nec pudefiat, imo glorificet Deum in parte hac, I Petr. IV. Vide August. ad Bonif., Epistola 50.



2.

 Arma militiae nostrae potentia Deo ad demolitionem munitionum, sunt orationes, qua flexis genibus ex intimo mentis affectu, deprecamur Deum Patrem nostrum et Patrem Domini nostri Jesu Christi.



3.

 Scopus orationum nostrarum, ut impleamur in omnem plenitudinem Dei, et ut cognoscamus praeeminentem cognitionis dilectionem Christi, ut assequamur cum omnibus sanctis quae sit latitudo et longitudo, etc. Charitas manifestat fidem veram esse, haec fides comprehendit, quod nihil tam altum, infimum, longum, latum, ubi Christus non habet potestatem et juvare potest, nec timet a morte vel inferno. 




EVANGELIUM LUCAE, CAP. VII:


 Ibat Jesus in civitatem quae vocatur Naim. 



1.

 Historia, de unico filio mulieris viduae mortuo, 584B quem Dominus suscitavit in vitam, ostendit Christum esse Dominum vitae et mortis, quare in media morte sanctis non est ponenda spes.



2.

 Consolatur Christus verbis, et re opitulatur, qui pater est orphanorum et judex viduarum, verbis, Noli flere; re, quia dicit: Adolescens, tibi dico surge, et vivum tradit matri suae.



3.

 Haec juxta historiam gesta, significationem doctrinae spiritalis habent. Vidua enim mater, Ecclesiae gerit imaginem, cujus filius mortuus residet, cum interna compunctione reviviscit peccator; vide Bedam, et paraphrasim Erasmi. 584B 




DOMINICA XVIII POST PENTECOSTEN.


 Obsecro vos ego vinctus in Domino. 



1.

 Exhortatio evidens Pauli, ut tota vitae nostrae consuetudo prae se ferat veram animi modestiam 584C mansuetudinem ac lenitatem, quae est Christiana vita, Matth. XI, Discite a me mites esse et humiles corde.



2.

 Unitas maximopere commendatur servanda per vinculum pacis. Unum enim corpus, unus spiritus cum Deo, unus spiritus cum fratribus. Hic pudeat nos Christianos sectarum schismatum et singularium opinionum, I Corinth. I. Paulus obsecrat per nomen Domini nostri Jesu Christi, ut idem loquamur omnes, nec sint inter nos dissidia, sed integrum corpus, eadem mente, et eadem sententia simus. Jam ut unitas constare possit, sedatioribus animis opus stomachisque non ita crudis ab omni parte.



3.

 Unus Dominus, una fides, unum baptisma, unus Deus et pater omnium, etc. Et haec ad unitatem ecclesiasticam, et ad mutuam charitatem nos accendant, ne propter sublimitatem dogmatum turbentur Ecclesiae, cum oporteat citius martyrium sustinere quam unitatem scindere. Vide Eusebium. 584D 




EVANGELIUM LUCAE, CAP. XIV:


 Cum intraret Jesus in domum cujusdam principis. 



1.

 Christus die sabbati hydropicum, in praesentia legis peritorum et Pharisaeorum curat, docens, cum magna resultat utilitas, non curandum si mali se scandalizent, et praeposteram esse religionem eorum, qui in salute hominis offenduntur.



2.

 Observatores suos Pharisaeos Christus sic convincit, ut et avaritiae condemnet, et verae violationis sabbati.



3.

 Parabola de invitatis, et ad veram humilitatem provocat, et fucatam Pharisaeorum sanctimoniam detegit. 584D 




DOMINICA XIX.


 Gratias ago Deo meo semper pro vobis. 



1.

 Qui ad fidem Christi accedunt, omni gratia, 585A hoc est omnibus virtutibus, sapientia et scientia, quae prophetas et amicos Dei constituit, ditantur.



2.

 Gaudium sanctorum et congratulatio, cum vident homines in cognitione evangelica proficere.



3.

 Potentissima consolatio electis est, exspectare revelationem Domini nostri Jesu Christi in die judicii, quae beatos facit in spe. 




EVANGELIUM MATTHAEI, CAP. XXII:


 Accesserunt ad Jesum Sadducaei. 



1.

 Primum omnium et maximum mandatum est cognitio et confessio divinae unitatis cum executione bonae operationis. Bona autem operatio dilectione Dei et proximi perficitur, quod Paulus his verbis dicit In Christo Jesu, neque circumcisio aliquid valet, nec praeputium, sed fides per dilectionem operans.



2.

 Hebraei dicunt summum gradum colendi creatorem esse, ut servias ei ex dilectione, et non propterea ut mercedem aut praemium suscipias, ex 585B toto corde, quod nimirum cor solum opus tuum bonum vel malum facit, ex tota anima, ut etiam si causa requirat non trepides pro eo exponere animam, id est, corporalem vitam, ex tota virtute, ut potius omnium rerum tuarum dispendium incurrere velis, quam ab amore Dei deflectere.



3.

 Quaestionem quaestione ceu clavum clavo pellit ex psal. CIX de divinitate filii, quae quaestio et interrogatio Hieronymo teste usque hodie nobis proficit contra Judaeos. 585B 




IN NATALI S. MICHAELIS ARCHANGELI.


 Significavit Deus quae oportet. 



1.

 Quomodo Ecclesia apostolorum praedicatione fundata, latius propaganda fuit, ut praedicatores veritatis, hujus cognitionis fiducia freti indubitanter functionem suam aggrederentur, pauci multos, inermes armatos, humiles superbos, infirmi nobiles, vivi spiritaliter mortuos. 585C 



2.

 Tituli insignes salvatoris Jesu, qui est, qui erat, qui venturus est, testis fidelis, primogenitus et princeps regum terrae. Hinc fiducia augetur in cordibus credentium.



3.

 Ineffabilis Christi charitas, qui dilexit nos et lavit nos a peccatis nostris in sanguine suo et fecit nos regnum et sacerdotes Deo et Patri suo; hunc sic amantem redamemus. 




EVANGELIUM MATTHAEI, CAP. XVIII:


 Accesserunt ad Jesum discipuli ejus dicentes: Quis putas, etc. 



1.

 Christus exemplo puelli, quae aetas innocentia et simplicitate praedita est, veram animi modestiam et ταπεινοφροσύνην, radicem Christianismi docet, et affectum ambitionis detestatur.



2.

 Neque nobis ipsis, neque aliis simus offendiculo properantibus ad regnum coelorum, docet exemplo pedis, manus, oculorum, affectus omnes amputandos qui avocant a cura salutis aeternae. 585D 



3.

 Pusillorum et abjectorum coram mundo, apud Deum tam jugis ratio est, ut et angeli eorum sint paedagogi ac custodes. 585D 




DOMINICA XX.


 Renovamini spiritu mentis vestrae. 



1.

 Per baptismum insitos novo homini Christo renovari oportet, ut ablata injustitia, succedat innocentia et sanctitas evangelica.



2.

 Discipuli veritatis omne mendacium horreant, veris agant cum proximo.



3.

 Iracundia, vociferatio, convicium adeo facessant a Christianis, ut nec ullum vestigium in animo resideat. 




EVANGELIUM MATTHAEI, CAP. IX:


 Et ingressus navem trajecit et venit in suam civitatem. 



1.

 Exemplum ardentis fidei in ipso paralytico qui 586A sic demitti se jussit vel passus est, simul et in illis qui portarunt aegrotum.



2.

 Christo filio hominis esse aeque proclive morbum dicto tollere et peccata condonare, probatur curatione paralytici.



3.

 Virtutem suam Christus ostendit, et per amicos et inimicos sapientiae suae pelagus patefacit, idem ipse et Deus et filius hominis, quare non blasphemat. 586A 




DOMINICA XXI POST PENTECOSTEN.


 Videte itaque quomodo caute ambuletis. 



1.

 Quoniam mundus totus in maligno positus est, et dies mali sunt, ex quo Adam lapsus est de paradiso, caute et circumspecte Christianis ambulandum est, et Dei voluntas intelligenda, quae salutis nostrae summa est.



2.

 Ebrietas, voluptas, hilaritas, comessatio digna Christianis haec est, Christus noster cibus, fides noster 586B potus, laeti bibamus sobriam ebrietatem spiritus.



3.

 In omni tempore et pro omnibus quae nobis accidunt Deo gratias referamus non tantum pro iis quae bona putamus, sed etiam quae nos coarctant, et contra nostram voluntatem veniunt, Christianorum enim propria virtus, in adversis referre gratias creatori. Atqui hoc opus, hic labor est. 




EVANGELIUM MATTHAEI, CAP. XXII:


 Loquebatur Jesus cum discipulis suis in parabolis, dicens: Simile est regnum coelorum homini regi. 



1.

 Parabola haec, sicut et quae praecedit de vinea, longanimitatem, providentiam, curamque Dei erga Judaeos summam, et eorum in Deum ingratitudinem significat, ejectionem quoque ipsorum et vocationem gentium. Quae vivendi disciplina esse debeat, et quam acerba poena negligentes maneat.



2.

 Quomodo vero invitat non ad labores, afflictiones et sudores, sed ad nuptias, ad delicias (Tauri 586C enim mei, inquit, et altilia occisa sunt), ipsi vero negligentes non venerunt, quare sunt inexcusabiles.



3.

 Docet autem parabola, nihil tam necessarium esse posse, quin spiritalia sint praeferenda. 586C 




DOMINICA XXII POST PENTECOSTEN.


1.

 Propugnatore Jesu, qui suos non deserit nec derelinquit, fortes sunt, potentes ac robusti, Christiani.



2.

 Armatura Christianorum et panoplia contra daemones et horum organa impios homines, veritas balteus, thorax innocentia et justitia, ocreae puri affectus nihil appetentes nisi coelestia. Scutum fides, Galea vigilans animus, et gladius verbi Dei.



3.

 Ab hoc loco quicquid est spiritalium armorum petendum est, ut undique muniti adversus assultus diaboli stare possimus. 




EVANGELIUM JOANNIS, CAP. IV:


 Erat quidam regulus. 



1.

 Historia de regulo, sic dicto (sive quod esset e regio genere, sive quod alia principatus dignitate fungeretur,) vocationis gentium in obedientiam fidei specimen praebet, et quod merito Judaei increduli rejicerentur, et gentes admitterentur in consortium regni Dei.



2.

 Formam humilitatis Christus praescribit, et quod personae respectus non est apud Deum, ad Centurionis servum accessit, ad reguli filium non accedit.



3.

 Exemplum potentiae fidei, cum declaratione fidei. 586C 




DOMINICA XXIII POST PENTECOSTEN.


 Confidimus in Domino Jesu, quia qui coepit, etc. 



1.

 Quia Christianismus habet rudimenta, auctus 587A et fastigium, charitatis est (quae omnia sperat) de iis qui incoeperunt esse Christiani, persuasum habere quod perstituri sint.



2.

 Deus pietatis exordia donat, is quod coepit in electis peracit usque ad illum diem, quo adventurus est Jesus Christus, praemium aeternum repensurus recte factis, ne quis in se aut suis viribus, sed in Domino glorietur.



3.

 Exemplum Christi proponit, qui non solum malitiam non habet, sed etiam bonitate redundat, ut et nos non solum sinceri simus ab omni corruptione, sed etiam justitiae fructu abundemus. 




EVANGELIUM MATTHAEI, CAP. XVIII:


 Simile est regnum coelorum homini regi. 



1.

 Parabola regis qui confert rationem cum servis suis, quid sibi velit, Christus ipse exponit formidolosa sententia, dicens: Sic faciet vobis Pater meus, si non dimiseritis unusquisque fratri suo de corde vestro peccata ipsorum. 587B 



2.

 Non dicit Pater vester, sed Pater meus, ut ostendat istos indignos esse quorum Pater Deus vocetur, cum ita nequam sint, ut homines odio prosequantur nec velint ignoscere.



3.

 Summa haec parabola duo complectitur, ut agnoscamus nos peccatores, et aliorum peccata dimittamus, postremum facilius est propter primum. Hinc verissima haec sententia veterum. Nemo laeditur, nisi a seipso, vide Chrysostomum. 587B 




DOMINICA XXIV.


 Imitatores mei estote, et observate eos. 



1.

 Hortatur Apostolus, ut se exemplar electum Dei organum imitentur Philippenses, non falsos apostolos, qui spem passionis Christi, per quem peccata dimissa, auferentes, in legis caeremoniis collocabant, quod et istos hodie arguit, qui neglecta vera pietate, fiduciam habent in frigidas hominum caeremonias 587C planeque ironicas.



2.

 Descriptio falsorum apostolorum, inimici crucis Christi, qui terrestria curant, quorum Deus venter est, gloria in dedecore, quorum finis perditio.



3.

 Conversatio nostra in coelis est ex quo salvatorem exspectamus Dominum Jesum, qui transformabit corpus nostrum humile. Hinc credentes et habent scopum Evangelicum et miram consolationem in formis crucis salutaribus, scientes quod corruptibile induet incorruptionem et mortale immortalitatem. 




EVANGELIUM MATTHAEI, CAP. XXII: Abeuntes Pharisaei consilium, etc.


1.

 Christus interrogatus de censu Caesari dando, sic prudentia serpentina Judaeis respondet, notans illorum vitam qui solliciti quid deberent Caesari, non illud potius curabant quid deberetur Deo.



2.

 Tributum solvebant Judaei cum res eorum ad Romanorum manus venisset, et viderant Theudam 587D et Judam hac de causa quasi seditiosos punitos. Hac ergo interrogatione Christum in similem suspicionem conantur injicere, et tanquam factiosum praesidi tradere, sed non est consilium contra Dominum.



3.

 Cum audis, reddite Caesari quae sunt Caesaris, illa solum dici non dubita, quae pietati et religioni non officiunt, nam quod virtuti et fidei obest, non Caesaris sed diaboli trinutum et vectigal est. Tertullianus in Apologetico: Non Deum dicam imperatorem, vel quia mentiri nescio, vel quia illum deridere non audeo, vel quia nec ipse se Deum volet dici, si homo sit. Eadem Theodoretus, libro V, cap. 20. 587D 




DOMINICA XXV.


 Non cessamus pro vobis orantes. 



1.

 Oratio Apostoli perpetua pro Collossensibus, 588A quorum fidem in Christum et charitatem erga sanctos audierat.



2.

 Quia credidisse Evangelio, rudimentum est salutis, absolvitur autem ac perficitur piis actionibus. Orat Paulus, et pascit ut impleantur agnitione voluntatis Dei in omni sapientia et prudentia spiritali.



3.

 Maxime seria res est Christianismus, nec fert torporem et ignaviam. Digne Deo ambulare, per omnia illi placere, in omni opere bono fructificare et crescere in agnitione Dei, omni virtute roborari. Procul hinc Sardanapali et de grege porci, cum populo Asatorum. 




EVANGELIUM MATTHAEI, CAP. IX:


 Haec illo loquente ad eos, ecce princeps unus accessit. 



1.

 Jesus expositus ad benefaciendum omnibus qui cum simplici fiducia postulabant aliquid, sive pauperes essent, sive divites, sive Judaei, sive exteri. Jairi praefecti synagogae filiam mortuam in vitam revocat, 588B et mulierem Hemorrhoissam in itinere profluvio sanguinis liberat, ubique Jesus, ubique benefactor.



2.

 Signum verae carnis in Christo, quod tangitur, hinc in Luca dicit, Tetigit me aliquis.



3.

 Feminam in medium producit, non ostentationis causa, sed ut fidem mulieris aperiret, hinc et filiam appellavit, et certe fides ejus filiam eam Christi effecit. 588B 




IN NATALI S. ANDREAE.


 Corde creditur ad justitiam. 



1.

 Ratio justificationis et regenerationis hic exponitur, quae a fide, non a caeremoniis, dependet, cum spiritus Dei homini conceditur, ut suam carnem mortificet, desistit a prava consuetudine, displicent ei ea quae Deo adversantur, nam illa mortificatione nascitur desiderium, ut vivamus juxta voluntatem Dei. Corde credimus ad justitiam, ore confitemur ad salutem 588C aliorum.



2.

 Communis ordo Dei est, ut fides sit ex auditu, auditus per verbum Dei, suscipientes ergo verbum et spiritum in nobis fidem operantem, ita ut vitam cupiamus emendare, signum est novae regenerationis.



3.

 Decori sunt pedes evangelizantium pacem, evangelizantium bona, et tamen raritas est credentium Evangelio. Angusta porta, et stricta via quae adducit ad vitam, et pauci sunt qui inveniunt illam, Matth. VII. Hinc horrendum judicium manet mundum, qui spiritum veritatis non vult capere. 588C 




LECTIONES PER ADVENTUM DOMINI.




EPISTOLA PAULI AD ROM., CAP. XIII:


 Scientes quia hora est. 



1.

 A temporis ratione Paulus hortatur, ut a pristinae vitae somno et tenebris resipiscentes expergiscamur. 588D Et summam legum omnium charitatem amplectamur.



2.

 Tria genera vitiorum sunt de quibus exsurgit seges innumerabilium malorum, primum comessationes et ebrietates, secundum, cubilia et lasciviae, tertium, contentiones, aemulationes, hoc tertium inquit Augustinus epistola 64, ad Aurelium, in nostro ordine gravius.



3.

 Christum sapientiam esse, justitiam, et sanctificationem, et veritatem, sobrietatem, castitatem, pacem, charitatem, et omnes virtutes, quas qui assumpserit, Christum induisse dicitur.




EVANGELIUM MATTHAEI, CAP. XXI:


 Cum appropinquassent Hierosolymis et venissent Bethphage. 



1.

 Tres evangelistae qui Graeco sermone scripserunt pullum tantum commemorant. Matthaeus vero, solus qui pro Hebraeis Hebraice scripsit, asinam quoque solutam et Domino adductam refert, ut ejusdem 589A gentis Hebraeae, si poenituerit, non desperandam monstrat esse salutem. Hieron.



2.

 Sepe Hierusalem ascendit, nunquam tam clare, quia crux in januis erat. Duplicem prophetiam alteram opere, alteram verbis implet. Opere, quia scriptum est a Zacharia, quod in asina sicut rex sedebit. Secunda, immundarum vocationem gentium significat, quia in ipsis requiescet, venient enim et adorabunt eum.



3.

 Summa Evangelii mira brevitate in verbis Zachariae nobis proponitur. Ecce rex tuus venit tibi, mansuetus, etc. In omnibus verbis emphasim habes, tantum clamemus Hosanna filio David, benedictus qui venit in nomine Domini, et tempus visitationis agnoscamus. 589A 




DOMINICA II IN ADVENTU.




EPISTOLA AD ROM., CAP. XV:


 Quaecunque scripta sunt, ad nostram doctrinam scripta sunt. 



1.

 Utilitas litterarum sacrarum eruditum reddit 589B ad salutem per fidem, quae est in Christo Jesu; in nostram doctrinam scripta sunt quae scripta sunt, ut per patientiam et consolationem scripturarum spem habeamus. Omnia autem scripta fidem et charitatem et ut omnibus in bonum placeamus continent.



2.

 Summa professionis nostrae pax est et unanimitas, itaque precatur Deum auctorem patientiae, ut ad exemplum Jesu Christi nos faciat consummatos in unum.



3.

 Christus dives Dominus in omnes qui se invocant Judaeos et gentes, circumcisis promissus, gentes ex merissima liberalitate habent, qui quondam erant non populus, nunc populus Dei, qui quondam non consecuti misericordiam, nunc sunt consecuti. I Petr. II.




EVANGELIUM LUCAE, CAP. XXI:


 Erunt signa in sole et luna. 



1.

 Varia sed certissima signa instantis supremi 589C diei Christus enumerat, hic in Luca, alibi in Matthaeo. Chrysostomus tantus vir horrore invaditur haec legens, et ex profundo corde ingemiscit: O negligentiam nostram, ut nos componimus ad horribilem illum diem ut fugiamus a ventura ira?



2.

 Secundus Christi adventus praedicitur cum virtute et majestate magna, ubi omnes ab Adam usque in adventum Christi operum rationes reddent, ministrabunt angeli, coeli fores a saeculo clausae patebunt.



3.

 Pulcherrima similitudine ficus, arborum, aestatis, regnum Dei et redemptionem, hoc est, perfectam liberationem corporis et animae praedicit electis, ideoque vult, his fieri incipientibus, levari capita et inconcusso animo esse, juramento asseverans verba sua non transitura. 589C 




DOMINICA III IN ADVENTU.




EPISTOLA PAULI AD COR. I. CAP. IV:


 Sic nos existimet 589D homo. 



1.

 Ne apostoli quidem (ut interim taceam de pseudoapostolis) nimia laude honorandi sunt. Ideo alibi dicit, Nunquid Paulus crucifixus est? Ministri Christi, et dispensatores mysteriorum Dei haberi debent. De laudibus ministrorum Ecclesiae acceptandis, ut nec totum nec nihil accipiatur, vide Augustinum, epistola 84, ad Aurelium.



2.

 Inter conditiones ministri, requiritur ut sit fidelis, alibi adjicitur in Luca, prudens; fidelitas in hoc est, ut nihil consiliorum Dei celet, prudentia, ut omnia suo tempore et ordine in aedificationem corporis Christi simplici prudentia et prudenti simplicitate dispenset.



3.

 Quoniam Dei oculis perspicua sunt omnia, cui omne judicium de occultis deferri debet, cavendum nobis est, ne servi sententiam Domini anticipemus. Nam solus is laudabilis quem Deus laudaverit qui omnia occulta et non visa cognoscit. 590A 




EVANGELIUM MATTHAEI, CAP. XI:


 Cum audisset Joannes in vinculis opera Christi, etc. 



1.

 Legatio discipulorum Joannis ad Christum instituta, non quod Joannes dubitaret Christum Messiam esse, neque carcere territus mutavit confessionem suam, sed quia ejus discipuli humanum quiddam de Christo patiebantur, ne perniciosae materiam opinionis et Joannitas pro Christianis relinqueret, ablegavit suos.



2.

 Facta Christi (caeci visum recipiunt, claudi ambulant, leprosi mundantur, surdi audiunt, mortui excitantur, pauperes evangelizantur) quid sunt nisi mera benefacta Messiam ex prophetiis adesse testantia?



3.

 Magna laus Joannis, vocis clamantis in deserto, a constantia, a vita, a scriptura. Et quod inter eos, qui ex mulieribus nascuntur, nemo major Joanne Baptista exortus fuit. 590A 




DOMINICA IV ADVENTUS.




EPISTOLA AD PHILIPPENSES, CAP. IV:


590B

 Gaudete in Domino semper, et iterum dico gaudete, ETC. 



1.

 Christianorum est semper gaudere in Domino, etiam in mediis afflictionibus, scientium quod afflictio patientiam pariat, patientia probationem, probatio spem, porro spes non pudefacit. Et Dominus prope est.



2.

 Vita Christiana est modestiae professio, haec sic nota sit omnibus hominibus, ut boni meliores fiant exemplo Christianorum, et mali concilientur aut frangantur.



3.

 Conditiones orationis rectae, qua Ecclesia et sancti orant, quibus pax Dei quae superat omnem intellectum adipiscitur.




EVANGELIUM JOANNIS, CAP. I:


 Miserunt Judaei ab Hierosolymis, sacerdotes et levitas. 



1.

 Joannis testimonium quid non sit (nempe non sit Christus, nec Elias, nec propheta) et quid sit, nimirum 590C vox clamantis in deserto.



2.

 Quia Christus obscuro genere natus, et conversatio Christi communis, tanquam unus enim ex multitudine versabatur, et vestimenta Christi nihil a vulgo differentia, e contra Joannis natales celeberrimae, vita asperrima, indumentum e pilis camelorum, cibus locustae, etc., maluissent Judaei Joannem quam Christum magistrum habere, et ideo mittunt praestantissimos legatos, sacerdotes et Levitas ab ipsis Hierosolymis, si Joannem adulatione huc pertrahant, ut se Christum dicat.



3.

 Differentia Joannis et Christi, et utriusque baptismatis, cum testimonio Joannis, quod argumentum est divinitatis. Cujus ego non sum dignus ut solvam corrigiam, etc. 

1 590 







1. Sequuntur summaria Epistolarum et Evangeliorum in natalibus apostolorum, martyrum, confessorum, virginum, eo ordine, quem Smaragdus servavit.




IN NATALI APOSTOLORUM.


 Scimus quoniam diligentibus Deum. 



1.

 Consolatorius locus, habens argumentum ab utili. Hoc est quaecunque afflictio contingat a carne, mundo, vel Satana, eam prodesse, et misericordiae Dei opus esse, quod nos iram interpretamur.



2.

 Gradatione pulcherrima docet unde sit salus nostra, nimirum ab electione Dei, quos praedefinierat, eosdem et vocavit per Evangelium, vocatos justificavit fide, tandem glorificaturus. Haec praedestinationis necessitas docens misericordiam Dei, quod citra ulla merita praedefinit, grata est spiritui, odiosa carni.



3.

 Argumenta beneficentiae Dei erga nos maxima, et summa solatia, proprio filio suo non pepercit, etc. Redamemus sic amati, nec quicquam separet nos a dilectione Dei, qua illi conglutinamur per Jesum Christum. 591A 




EVANGELIUM JOANNIS, CAP. XV:


 Hoc est praeceptum meum, ut diligatis vos invicem, sicut dilexi vos. 



1.

 Praeceptum Christi est, ut credamus nomini filii ejus Jesu Christi, et diligamus nos mutuo sicut dedit praeceptum. Hoc si solum fiat sufficit.1 Vide quae Hieronymus in Epistolam ad Galatas scribit.



2.

 Ineffabilis gratia Dei, quia amicos vocat, non servos, quia omnia, quae audivit a patre nota fecit, quia elegit, quia promittit quicquid petierint patrem daturus sit. Ut enim alia taceam, amicum esse Christo, haec dignitas naturae humanae terminos excedit, et hic amicus magis necessarius est, quam ignis et aqua.



3.

 Amici autem sunt, qui faciunt quaecunque praecepit, quos elegit ut fructum afferant manentem. Manens fructus est evangelicae disciplinae justitia. Contra ignaviam istorum qui Christo dicunt: Domine, Domine, et non faciunt voluntatem Patris qui in coelis. 591A 







1. I Joan. III




IN NATALI UNIUS CONFESSORIS.


591B

 Benedictus Deus et pater Domini nostri Jesu Christi. 



1.

 Paulus Deum et Patrem Domini nostri Jesu Christi, novo titulo vocat patrem misericordiarum et Deum omnis consolationis, ut doceat confidere, et omnem curam nostram, omneque onus nostrum in illum conjicere.



2.

 Quemadmodum sol lumen accepit non tantum ut ipse luceat, sed etiam ut alia illuminet, ita Deus consolatur Apostolos in omni tribulatione, ut per eos alii consolentur verbo et exemplo.



3.

 Summa, Deus neminem derelinquit, qui socii sunt passionum, erunt et socii consolationis, et multo magis in futuro remunerabit, quos in praesenti saeculo consolatur. 




EVANGELIUM MATTHAEI, CAP. XIV:


 Si quis venit ad me, nec odit, ETC. 



1.

 Nemo supra Christum amet parentes, fratres, 591C uxorem, liberos. In hac re crudelem esse, pietatis genus est, nam Qui non renuntiaverit omnibus quae possidet, non potest meus esse discipulus, dicit Christus. Vide Hieronymum ad Heliodorum, et Augustinum, epistola 39.



2.

 Aries iste pietatis quo fides quatitur Evangelii retundendus est muro. Mater mea et fratres mei, hi sunt qui faciunt voluntatem Patris mei, qui in coelis est.



3.

 Similitudinibus duabus, altera aedificantis turrim, et computantis sumptus, altera bellaturi cum rege, ostendit Christus providentia opus esse in sequendo Christo, roburque animi expendendum esse, antequam te fatearis Christi sectatorem. 591C 




IN NATALI SANCTORUM PLURIMORUM.


 Benedictus Deus et Pater Domini. 



1.

 Spes viva Christianis est, per hoc quod resurrexit Jesus Christus ex mortuis in haereditatem immortalem, 591D incontaminabilem et immarcescibilem conservatam in coelis.



2.

 Per multas tribulationes oportet intrare in regnum Dei, si compatimur et conregnabimus, si commorimur et convivemus.



3.

 Christus nobis datus est in donum, ut sit sapientia, justitia, sanctificatio, et redemptio nostra, et in exemplum, ut passo in carne Christo nos eadem cogitatione armemur. 




EVANGELIUM LUCAE, CAP. XII:


 Sint lumbi vestri praecincti et lucernae ardentes. 



1.

 Similitudine habitus ministrantium, Dominus docet sedulitatem nostram, ut stemus in fide, vigilemus in negotio salutis, mala non agamus et bonis operibus insudemus.



2.

 Optimus Christus voluit suos esse in hac sententia, ut extremum illum judicii diem semper exspectarent parati, ceu mox venturum. Et in hac sententia 592A fuisse Petrum, Paulum, Hieronymum, et innumerabiles alios constat.



3.

 Hilarius fure diabolum intelligit secutus Origenem, alii extremum diem, et per patremfamilias unumquemque nostrum, dictum est autem omnibus: Vigilate, Mar. XIII. Nescitur dies nec hora. Mors est certa, incerta dies, incertior hora, consulat ergo animae, qui sapit ille, suae. 




ITEM EVANGELIUM LUCAE, CAP. XIX:


 Homo quidam nobilis abiit in regionem longinquam. 



1.

 Parabola de homine claro, de regno Christi agit, hoc est, de regno evangelico, in quod sermone praedicationis, publicani, meretrices, milites, Graeci, Romani, Scythae, Galli, Gothi, Sarmatae, Germani, ac omnes sunt attrahendi. Hinc et Agarenicae et Arabicae studendum nobis esset (ne quid dicam de tribus celebribus linguis Hebraea, Graeca, Latina) ut Turcas et Agarenos aliquando in obedientiam fidei attrahere possemus. Fides enim per auditum fit, cui inseruit 592B lingua, et pudor est ingens cum duodecim apostoli (ceu fermentum in tria sata farinae positum) totum orbem fermentarent, quod nos Christiani innumerabiles adeo parum aut sane nihil fructificamus.



2.

 Regio longinqua Ecclesia gentium est. Praeclarus ille homo Christus abiit, ut plenitudo gentium intraret, revertetur, ut omnis Israel salvus fiat.



3.

 Doctrina pro ministris verbi, ut in negotio praedicationis evangelicae simus quam maxime fideles et industrii et multos lucrifaciamus Christo, sic reportaturi immarcescibilem coronam, cum princeps pastorum redierit Christus Jesus verus ille homo nobilis et clarus. Alioqui Dei munus amittit qui habens non habet, id est, eo non utitur, et eo augetur, qui habens habet, id est, bene utitur. 592B 




IN NATALI PLURIMORUM MARTYRUM.


 Sancti per fidem vicerunt regna. 592C 



1.

 Quantam vim fides habeat, quae substantia est earum rerum quae sperantur, argumentum eorum quae non videntur.



2.

 Exempla Veteris et Novi Testamenti adducuntur eximia, quibus majestas et potentia fidei ostenditur. Expugnaverunt regna Josue, David, operatus est justitiam Samuel, assecuti promissiones rursus Josue, David. Occluserunt ora leonum David, Sampson, exstinxerunt vim ignis Aaron, pueri in Daniele, effugerunt aciem gladii Elias et alii, incursiones averterunt exterorum Jonathas, Asa, Josaphat. Alii distenti. Vide Jeremiae XX, Jud. XVI, Tob. II, Job. XIX. Vide Chron. Eusebii, et lib. V Theodori, cap. 39, de variis generibus suppliciorum et exquisitionibus poenarum, quibus pii excruciati fuerunt.



3.

 Quae apostolus hic fidei tribuit, Chrysostomus cruci Christi tribuit, vide Homilia 55, in Matthaeum, quod signum et symbolum vocat salutis nostrae, nam passio Domini nostrae beatitudinis caput et origo est. 592D Quando ergo te cruce signas (inquit) universam tecum crucis causam versa, et irae et reliquarum passionum incendia exstingue. Hoc signum priscis et nostris temporibus clausas januas reseravit, hoc venenorum vires exstinxit, hoc feroces bestias repressit, hoc lethales serpentium morsus curavit. Non simpliciter digito in corpore, sed magna fide in mente servare oportet, haec ille. 




EVANGELIUM MATTHAEI, CAP. V:


 Videns Jesus turbas. 



1.

 Christus Jesus, coelestis doctor et orator summam coelestis philosophiae, hoc est explicationem divinae legis clara brevitate et blandissimis invitamentis et promissionibus exponit.



2.

 Oratorum alii sunt, grandes, graves, copiosi, tenues, subtiles, breves, interjecti, medii, Christus omnia est, et optimus, qui dicendo animos audientium docet, delectat, permovet, promittens regnum coelorum, consolationem, haereditatem terrae, misericordiam, 593A visionem Dei, adoptionem filiorum Dei, mercedem multam in coelis.



3.

 Paupertas spiritus radix est omnis boni, ut superbia mentis, et μεγαφρονεῖν, radix omnis mali, hinc mala maxima, et quae fere perniciem toti orbi intulerunt. 593A 




IN NATALI VIRGINUM.


 Simile est regnum coelorum thesauro abscondito in agro. 



1.

 Ut parabolis de grano sinapis et fermento magna Evangelii virtus ostenditur, quae omnino totum orbem terrarum erat superatura, ita parabola thesauri et margaritae ostendit Evangelium summi pretii esse, et debere rebus omnibus anteponi.



2.

 Praedicatio Evangelii in mundo abdita est et celata, et in praedicatione summa felicitas recondita, nec invenitur nisi curiose quaeras, quemadmodum thesaurus in agro absconditus quaeri solet.



3.

 Parabolam de sagena missa in mare Christus 593B ipse interpretatur, ostendens multas perditionis vias, unde non injuria dictum est alibi latam esse viam illam quae in perditionem adducit, etc., ut formidinem amplificet et incutiat. Hinc et fornacis meminit, 594A doloris dentium, fletus, etc. Indignatio enim, ira, afflictio et anxietas adversus omnem animam hominis perpetrantis malum.1 







1. Rom. II




EVANGELIUM MATTHAEI, CAP. XXV:


 Simile est regnum coelorum decem virginibus. 



1.

 Virginitas propter excellentiam suam praecepta non est, res sublimis quae etiam apud veteres a priscis illis sanctisque viris coli non potuit. Haec tamen ut sublimis virtus non sufficiet, nisi adsit opus fidei et labor charitatis.



2.

 Quisque pro se videat, ne erremus, Deus non irridetur, nullus nos defendere poterit si oleum non habuerimus in lampadibus.



3.

 Crebro repetit Christus Vigilate, quia nescitis diem neque horam, ostendens ignorantiam exitus ab hac vita utilem esse, igitur cum illo Paulino epilogo libet receptui canere: Vigilate, state in fide, viriliter agite, estote fortes, omnia nobis cum charitate 594B fiant, haec est vita Christiana. Et sic qui vixerint, cum apparuerit Christus, habebunt fiduciam, nec pudefient ab eo, in adventu ejus, sed intrabunt cum sponso Christo ad nuptias. 

